
ᐅᑭᐅᖅᑕᖅᑐᒥ ᐃᓄᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᒧᐊᒍᑎᔅᓴᖅ 2010 – 

2014 

 
 

 

ᐊᑐᕐᓯᒪᔭᖏᑦ 
 

2006ᒥ ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᑲᑎᒪᕕᔾᔪᐊᕐᓂᖓᑦ ᐱᐅᕈᒥ, ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ 

ᐃᓅᓯᖃᑦᑎᐊᕆᐊᖃᕐᓂᒧᓪᓗ ᒥᔅᓵᓄᑦ ᓇᓗᓇᐃᖅᑕᐅᔪᒻᒪᑦ ᓯᕗᓪᓕᐅᔾᔭᐅᔭᕆᐊᖃᕐᓂᖓᓂᒃ ᐃᓄᐃᑦ ᓯᓚᕐᔪᐊᕐᒥ 

ᑲᑐᔾᔨᖃᑎᒌᖏᓐᓄᑦ ᖃᓄᖅᑑᕆᐊᕈᑕᐅᖁᔭᐅᓪᓗᓂ. ᑖᓐᓇ ᐅᖃᐅᓯᐅᔪᒻᒪᑦ ᒪᕐᕈᐃᓕᖅᑲᖓᓪᓗᓂ ᐅᑦᕿᐊᒡᕕᒃ 

ᓇᓗᓇᐃᕈᑎᖓᓂ. ᑎᓕᓯᔾᔪᑕᐅᓯᒪᔪᖅ ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᖏᓐᓄᑦ ᐃᓄᓕᒫᓂᒃ ᑲᑎᒪᑎᑦᑎᓂᕐᒧᑦ 

ᐋᓐᓂᐊᖅᑐᓕᕆᓂᐅᑉ ᐃᓅᓯᖃᑦᑎᐊᕐᓂᐅᓪᓗ ᒥᔅᓵᓄᑦ ᐊᒻᒪᓗ ᐊᐃᑉᐹ ᐋᖅᑮᖁᔨᓪᓗᑎᒃ ᐅᑭᐅᖅᑕᖅᑐᒥ ᐃᓄᓐᓂᒃ 

ᐋᓐᓂᐊᖅᑐᓕᕆᓂᕐᒧᑦ ᖃᓄᖅᑑᕆᐊᕈᑎᔅᓴᒥᒃ. ᑖᓐᓇ ᑎᑎᕋᕐᓯᒪᔪᖅ ᐋᖅᑮᓯᒪᔪᖅ ᑐᑭᒧᐊᒍᑎᔅᓴᓕᐊᖑᔪᒪᓯᒪᔪᒥ 

ᐅᑭᐅᖅᑕᖅᑐᓕᒫᒥ ᐃᓄᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᖃᓄᖅᑑᕆᐊᕈᑎᔅᓴᒥᒃ ᐊᑐᐊᕐᓯᒍᑕᐅᒐᔭᖅᑐᒥᒃ ᐃᓄᐃᑦ 

ᓯᓚᕐᔪᐊᕐᒥ ᑲᑐᔾᔨᖃᑎᒌᖏᑕ ᐋᓐᓂᐊᖅᑐᓕᕆᓂᕐᒧᑦ ᐊᔭᐅᖅᑐᐃᔨᖏᓐᓄᑦ ᐊᕐᕌᒍᓂᑦ ᑎᓴᒪᓂᒃ ᐊᑐᕐᓂᐊᖅᑐᓂᒃ. 

 

ᑐᑭᒧᐊᒍᑎᔅᓴᐅᑉ ᐱᕙᓪᓕᐊᓂᖓ ᐱᓯᒪᔪᖅ ᐅᑭᐅᖅᑕᖅᑐᒥ ᐃᓄᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᒧᐊᑦᑎᑦᑎᔨᓂᒃ 

ᑲᑎᒪᔨᓂᒃ ᐋᖅᑭᑦᑕᐅᓚᐅᕐᓯᒪᔪᑦ 2008ᒥ ᐃᑲᔫᑎᖃᖁᓪᓗᒋᑦ ᐋᖅᑭᔅᓱᐃᕙᓪᓕᐊᓂᕐᒧᑦ ᐋᓐᓂᐊᖅᑐᓕᕆᒍᑎᔅᓴᒥᒃ 

ᓇᓗᓇᐃᖅᑐᐃᓗᑎᒃ ᖃᓄᖅ ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᖏᑦ ᐊᔭᐅᖅᑐᐃᒍᓐᓇᕋᔭᕐᒪᖔᑕ ᐱᔾᔪᑎᒋᓪᓗᒍ 

ᐅᑭᐅᖅᑕᖅᑐᒥ ᐃᓄᐃᑦ ᐋᓐᓂᐊᖅᑐᓕᕆᓂᖅ. ᑐᑭᒧᐊᒍᑎᔅᓴᖅ ᓴᖅᑭᔮᖅᑎᑎᒻᒥᔪᖅ ᖃᐅᔨᓯᒪᔭᖏᓐᓂᒃ 

ᐊᑐᖁᔨᔾᔪᑎᖏᓐᓂᓪᓗ ᐅᑭᐅᖅᑕᖅᑐᒥ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᓂᖓᓐᓂᒃ ᔨᐊᓗᓇᐃᕝ, ᑲᓇᑕᒥ ᔪᓚᐃ 

2009ᒥ. ᑲᑎᒪᓂᖅ, ᐊᐅᓚᔾᔭᐃᒋᐊᕈᑕᐅᓯᒪᔪᑦ ᐃᓚᖓᑦ ᐅᑦᕿᐊᒡᕕᒃ ᓇᓗᓇᐃᕈᑎᖓᓄᑦ, ᑲᑎᒍᑕᐅᔪᔪᖅ 

ᑭᒡᒐᑐᖅᑎᓄᑦ ᐊᑐᓂᑦ ᐃᓄᐃᑦ ᐊᕕᑦᑐᕐᓯᒪᕕᖏᓐᓂ ᐃᓱᒪᒋᔭᖃᕆᐊᖁᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ 

ᐃᓱᒫᓘᑕᐅᕙᑦᑐᓂᒃ ᐊᒻᒪᓗ ᓯᕗᓪᓕᐅᔾᔭᐅᖁᔭᐅᓯᒪᔪᓂᒃ ᐃᓄᓐᓄᑦ ᓄᓇᖃᕐᕕᖏᓐᓂ ᐊᕕᑦᑐᕐᓯᒪᓂᖏᑎᒍᑦ 

ᓄᓇᓕᕐᔪᐊᑦ ᐊᒻᒪᓗ ᓇᓗᓇᐃᕐᓯᖁᓪᓗᒋᑦ ᖃᓄᖅ ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᓯᕗᒧᐊᒍᓐᓇᕐᒪᖔᑕ 

ᐋᓐᓂᐊᖅᑐᓕᕆᓂᕐᒧᑦ ᐱᔾᔪᑕᐅᓪᓗᐊᑕᖅᐸᑦᑐᑦ ᐱᓪᓗᒋᑦ. 

 

ᑐᑭᒧᐊᒍᑎᔅᓴᖅ ᓇᓗᓇᐃᕐᓯᒪᔪᖅ ᑕᕝᕙᓂ ᑎᑎᕋᕐᓯᒪᔪᓂᒃ ᑎᑎᕋᕐᓯᒪᔪᖅᑕᓕᒃ ᖃᓄᐃᓕᒍᑕᒥᓂᕐᓂᒃ ᔨᐊᓗᓇᐃᕝᒥ 

ᑲᑎᒪᓂᕐᒥ, ᐅᑉᐱᕆᔭᐅᔪᑦ ᐅᖃᐅᓯᐅᓯᒪᔪᑦ ᑲᑎᒪᓂᕐᒥ ᑲᑎᒪᔭᖅᑐᕐᓯᒪᔪᒥᓂᕐᓂᒃ ᐱᔭᕇᕈᑎᖏᓐᓂ ᐅᖃᐅᓯᖏᓐᓂ 

ᐊᒻᒪᓗ ᐊᑐᖁᔨᔾᔪᑎᖏᓐᓂᒃ. ᑎᑎᕋᕐᓯᒪᔪᖅᑕᖃᕐᒥᔪᖅ ᐅᖃᐅᔾᔨᒋᐊᕈᑎᖏᓐᓂᒃ ᐃᑲᔪᕐᓯᕆᐊᕈᑎᖏᓐᓂᓪᓗ 

ᐅᑭᐅᖅᑕᖅᑐᒥ ᐃᓄᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᒧᐊᑦᑎᑦᑎᔨᓂᒃ ᑲᑎᒪᔨᕋᓛᕐᓂᒃ ᑕᐃᒪᙵᑦ ᓴᖅᑭᖅᑎᑕᐅᔪᒻᒪᑕ. 

ᑐᑭᒧᐊᒍᑎᔅᓴᐅᑉ ᐱᔾᔪᑎᖓ ᐋᖅᑭᒋᐊᕈᑎᔅᓴᐅᔪᒫᕐᓂᐊᕐᖓᑦ ᐃᓄᓐᓂᒃ ᐋᓐᓂᐊᖅᑐᓕᕆᖃᑦᑕᓂᕐᒧᑦ 

ᖃᓄᐃᙱᑦᑎᐊᕆᐊᖃᕐᓂᖏᓐᓂᓪᓗ ᐅᑭᐅᖅᑕᖅᑐᓕᒫᒥ. ᑐᕌᒐᖏᑦ ᐃᒪᐃᓕᖓᔪᑦ  

1. ᐊᐅᓚᔾᔭᐃᒋᐊᕐᓗᑎᒃ ᓄᓇᕐᔪᐊᓕᒫᒥ, ᐊᕕᑦᑐᕐᓯᒪᓂᐅᔪᓂᑦ ᒐᕙᒪᖃᕐᕕᐅᔪᓂᓪᓗ ᐊᑐᐊᒐᕐᓂᒃ 

ᐱᓕᕆᐊᓂᓪᓗ ᐊᑦᑐᐃᓂᖃᕐᐸᑦᑐᓂᒃ ᐃᓄᐃᑦ ᖃᓄᐃᓐᓂᖏᓐᓄᑦ ᐃᓅᓯᖏᓐᓄᓪᓗ;  

2. ᐋᖅᑭᒋᐊᕐᓯᓗᑎᒃ ᐅᔾᔨᕈᓱᓕᖅᑎᑦᑎᒋᐊᕐᓂᕐᒥᒃ ᐃᓄᐃᑦ ᖃᓄᐃᓐᓂᖏᓐᓂᒃ ᐃᓅᓯᖏᓐᓂᓪᓗ 

ᐱᔾᔪᑎᒋᕙᑦᑕᖏᓐᓂᒃ ᐅᑭᐅᖅᑕᖅᑐᓕᒫᒥ; 

3. ᑎᓕᐅᕆᒋᐊᒃᑲᓂᕐᓗᑎᒃ ᑲᒪᒋᔭᖃᕐᓂᕐᓴᐅᖁᔨᓗᑎᒃ ᐃᓄᐃᑦ ᖃᓄᐃᓐᓂᖏᓐᓄᑦ ᐃᓅᓯᖏᓐᓄᓪᓗ 

ᐱᔾᔪᑎᒋᕙᑦᑕᖏᓐᓂᒃ ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᑭᒡᒐᖅᑐᐃᓂᖏᑎᒍᑦ ᓄᓇᕐᔪᐊᕐᒥ ᑲᑎᒪᔨᓂᒃ; 

4. ᐃᑲᔪᕐᓯᖅᑕᐅᓂᖅ ᐋᖅᑭᐅᒪᑎᑦᑎᒋᐊᒃᑲᓂᕐᓯᒪᔪᖅ ᑐᑭᓯᐅᒪᔭᐅᓂᕐᒥᒃ ᐋᓐᓂᐊᖅᑐᓕᕆᔨᐅᕙᑦᑐᓄᑦ 

ᐅᑭᐅᖅᑕᖅᑐᒥ/ᐃᓄᓐᓄᑦ ᑐᕌᖓᔪᓂᒃ ᐱᔾᔪᑕᐅᕙᑦᑐᓂᒃ; 

5. ᐊᑐᖅᑎᑦᑎᒋᐊᒃᑲᓂᕐᓗᑎᒃ ᖃᐅᔨᓴᕐᓂᕐᒥᒃ ᐋᖅᑭᒋᐊᕈᓐᓇᖁᓪᓗᒍ ᐃᓄᐃᑦ ᖃᓄᐃᓐᓂᖏᑦ ᐃᓅᓯᖏᓪᓗ. 

 

ᑖᒃᑯᐊ ᑎᑎᕋᕐᓯᒪᔪᑦ ᓇᐃᓈᕐᓯᒪᓪᓗᑎᒃ ᓇᓗᓇᐃᔭᐃᓯᒪᔪᑦ ᖃᓄᐃᓐᓂᖏᓐᓄᑦ ᐃᓅᓯᖏᓐᓄᓪᓗ 

ᐱᔾᔪᑎᒋᕙᑦᑕᖏᓐᓂᒃ ᐊᑦᑐᐃᓂᖃᕐᐸᑦᑐᓂᒃ ᐃᓄᓐᓄᑦ, ᐋᖅᑮᓯᒪᔪᑦ ᐅᑉᐱᕆᔭᖏᓐᓂᒃ ᐊᑐᖁᔨᔾᔪᑕᐅᓯᒪᔪᓂᓪᓗ 

ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᖃᓄᖅᑑᕆᐊᕐᓂᖏᓐᓂᒃ 2009ᒥ ᓴᖅᑭᔪᔪᑦ ᐅᑭᐅᖅᑕᖅᑐᒥ ᐃᓄᓐᓂᒃ 

ᐋᓐᓂᐊᖅᑐᓕᕆᓂᕐᒧᑦ ᑲᑎᒪᓂᕐᒥ ᐊᒻᒪᓗ ᓇᓗᓇᐃᔭᐃᓯᒪᓪᓗᑎᒃ ᖃᓄᖅᑑᕆᐊᕈᑎᓂᒃ ᐊᑐᕐᓯᒪᔭᖏᓐᓂᓪᓗ ᐃᓄᐃᑦ 

ᓯᓚᕐᔪᐊᒥᕐ ᑲᑐᔾᔨᖃᑎᒌᑦ ᑲᒪᒋᓂᐊᖅᑕᖏᓐᓂᒃ ᐊᑐᓕᖅᑎᑦᑎᓂᕐᒧᑦ ᑖᔅᓱᒥᖓ ᑐᑭᒧᐊᒍᑎᔅᓴᒥᒃ ᐊᒻᒪᓗ 

ᐊᑑᑎᑎᑦᑎᓂᕐᒧᑦ ᐱᔾᔪᑎᖏᓐᓂᒃ ᑐᕌᒐᖏᓐᓂᓪᓗ. 

ᐃᓗᓯᕐᒧᑦ ᐃᓅᓯᖃᑦᑎᐊᓂᕐᒧᓪᓗ ᐱᔾᔪᑕᐅᓪᓗᐊᑕᕐᐸᑦᑐᑦ 

 
ᐱᒻᒪᕆᐅᓂᖓ ᐃᓗᓯᐅᑉ ᑖᒃᑯᓄᖓ ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᖏᓐᓄᑦ ᐊᖏᓗᐊᒻᒪᕆᑦᑐᖅ ᐱᔾᔪᑎᒋᓪᓗᒍ 

ᐅᑭᐅᖅᑕᖅᑐᓕᒫᒥ, ᐊᒥᓱᑦ ᐃᓗᓯᕐᒧᑦ ᐃᓅᓯᖃᑦᑎᐊᓂᕐᒧᓪᓗ ᐊᔅᓱᕉᑕᐅᕙᑦᑐᑦ ᐊᔾᔨᒌᖏᓐᓇᐸᓘᒻᒪᑦ, 

ᐋᖅᑭᓱᕐᓯᒪᓪᓗᓂ ᐃᓚᖓ ᐊᔾᔨᐅᖏᓐᓂᖃᖅᑐᐃᓐᓇᐅᓂᖏᓐᓄᑦ ᐃᓄᓕᒫᑦ ᐊᑐᖅᐸᑦᑕᖏᑦ. ᑭᓯᐊᓂᓕ, 

ᐊᔾᔨᒌᒐᓚᒃᑲᓗᐊᖅᑎᓪᓗᒋᑦ ᐊᔾᔨᒌᙱᓐᓂᖃᐅᕐᒥᒻᒪᑕ ᐊᑦᑐᐃᓂᕆᕙᑦᑕᖏᑦ ᐊᒻᒪᓗ ᐊᑐᕐᓂᕆᕙᑦᑕᖏᑦ 

ᐊᔅᓱᕉᑕᐅᕙᑦᑐᑦ ᐊᒻᒪᓗ ᓄᓇᓕᓐᓂᑦ ᖃᓄᐃᓕᒋᐊᕈᑕᐅᕙᑦᑐᑦ. ᐊᔾᔨᒌᙱᓐᓂᖏᑦ ᐊᐅᓚᔾᔭᑦᑕᐅᓂᖃᕐᐸᒻᒥᔪᑦ 

ᐃᓅᖃᑎᒌᓄᑦ ᐱᔾᔪᑕᐅᕙᑦᑐᑦ, ᐊᕙᑎᓕᕆᓂᕐᒧᑦ ᐱᔾᔪᑕᐅᕙᑦᑐᑦ, ᐊᑑᑎᖃᕐᓂᖏᑦ ᓄᓇᓕᓐᓂᑦ 

ᐋᓐᓂᐊᖅᑐᓕᕆᓂᐅᕙᑦᑐᑦ ᐊᒻᒪᓗ ᑕᐃᔅᓱᒪᓂ ᐊᑐᖅᑕᐅᓯᒪᔪᑦ.  

 

ᐋᖅᑭᒋᐊᕐᓯᒪᔪᒻᒪᕆᐊᓘᒐᓗᐊᖅᑎᓪᓗᒍ ᐃᓗᓯᕐᒧᑦ ᐊᒻᒪᓗ ᐊᓐᓇᐅᒪᓂᖏᓐᓄᑦ ᐅᑭᐅᖅᑕᖅᑐᒥᐅᑦ ᐃᓄᐃᑦ, 

ᓯᕗᒧᐊᒋᐊᒃᑲᓐᓂᖃᑦᑕᕐᓂᖏᑦ ᐃᓚᖏᓐᓂ ᐱᒻᒪᕆᐅᓂᕐᓴᓄᑦ ᑖᓪᓕᖅᑕᐅᑐᐃᓐᓇᖃᑦᑕᕐᓯᒪᒻᒪᑕ ᐊᑲᐅᙱᓕᐅᕈᑏᑦ 

ᓴᖅᑭᐸᓪᓕᐊᖃᑦᑕᕐᓂᖏᓐᓄᑦ ᐅᕝᕙᓘᓐᓃᑦ ᐱᓇᐃᓗᑕᖃᖃᑦᑕᕐᓂᖏᓐᓄᑦ ᓲᕐᓗ ᐳᕚᓪᓗᓐᓇᖅ ᐊᒻᒪᓗ ᑯᔭᓐᓂᒃᑯᑦ 

ᖁᐱᕐᕆᒍᑕᐅᕙᑦᑐᑦ. ᐊᒻᒪᓗ ᓱᓕ, ᐊᔾᔨᒌᙱᓪᓚᕆᓐᓂᖏᓐᓄᑦ ᓱᓕ ᑕᒪᒃᑯᐊ ᐃᓗᓯᕐᒧᑦ ᖃᐅᔨᒪᔾᔪᑎᔅᓴᐃᑦ ᐃᓄᓐᓄᑦ 

ᐊᒻᒪᓗ ᑕᐃᒃᑯᓄᖓ ᓯᕕᑐᓂᕐᓴᒥᒃ ᐃᓅᖃᑎᒌᓂᒃ ᒥᐊᓕᒐᕐᓂᒃ, ᑲᓇᑕᒥ ᕋᓴᒥᓗ ᐊᔾᔨᒌᙱᑦᑑᑕᐅᒐᓗᐊᖅᑎᓪᓗᒋᑦ 

ᒪᑭᒪᓇᓱᐊᕈᑏᑦ, ᑲᑎᒪᔨᐅᕕᑦᑎᒍᑦ ᐃᓄᑦᑎᒍᓪᓗ ᖃᓄᐃᓐᓂᐅᔪᑦ ᐱᖓᓱᓂᒃ ᓄᓇᓕᕐᔪᐊᖃᕐᕕᓐᓂᒃ ᐊᕕᑦᑐᕐᓯᒪᔪᓂᒃᕐ 

(ᑕᑯᓗᒋᑦ ᑭᑉᐹᕆᑦᑐᒥᒃ 1ᒦᑦᑐᑦ). ᑕᐃᒫᔅᓴᐃᓐᓇᒐᓚᒃ ᐊᔾᔨᒌᙱᓐᓂᖏᑦ ᑕᑯᔭᐅᔪᓐᓇᖅᑐᑦ ᑖᒃᑯᓇᓂ ᑲᓛᖠᓂᑦ 

ᑎᓐᒫᒃᒥᓗ. ᐆᑦᑑᑎᒋᓗᒍ ᐊᕐᕌᒍᑦ 2000-2004 ᐊᑐᖅᑎᓪᓗᒋᑦ ᑲᓇᑕᒥ, ᐃᓅᑯᑖᒍᓐᓇᕐᓂᖏᑦ ᓂᕆᐅᒋᔭᐅᓯᒪᔪᑦ 

ᐃᓄᐃᑦ ᐊᖑᑏᑦ 11 ᐊᕐᕌᒍᓂᒃ ᖃᑦᑏᓐᓇᐅᓂᕐᓴᐅᔪᔪᑦ ᑲᓇᑕᓕᒫᒥ ᑭᓪᓕᓯᓂᐊᕈᑕᐅᓯᒪᔪᑦ ᑕᑯᓪᓗᒋᑦ, ᐃᓄᓐᓂᓪᓕ 

ᐊᕐᓇᓂᑦ ᐊᑯᑦᑐᓂᖃᖅᑐᑎᒃ 12ᓂᒃ ᐊᕐᕌᒍᓂᒃ. ᐱᐊᕋᐃᑦ ᑐᖁᖃᑦᑕᕐᓂᖏᑦ, ᖃᐅᔨᒪᔾᔪᑕᐅᒃᑲᓂᕐᒥᔪᖅ ᐃᓗᓯᕐᒧᑦ 

ᐃᓅᓯᖃᑦᑎᐊᓂᕐᒧᓪᓗ ᓄᓇᓖᑦ ᐃᓗᐊᓂ, ᑕᑯᔾᔪᑕᐅᓯᒪᔪᑦ ᑕᐃᒪᓐᓇᓴᐃᓐᓇᖅ ᐊᖏᔪᒥᒃ ᐊᑯᑦᑐᓂᖃᕐᖓᑕ ᑖᒃᑯᓇᓂ 

ᐃᓄᓐᓂᒃ ᐊᒻᒪᓗ ᓯᕕᑐᓂᕐᓴᒥᒃ ᑲᓇᑕᓕᒫᒥ ᐃᓅᖃᑎᒌᖑᔪᓂᒃ. 

 
ᐋᖅᑭᓱᕐᓯᒪᔪᑦ 1  – ᕿᒥᕐᕈᔭᔅᓴᐃᑦ ᐊᔾᔨᒌᙱᓐᓂᖏᑦ ᐃᓗᓯᕐᒧᑦ ᖃᐅᔨᒪᔾᔪᑎᔅᓴᑦ ᐃᓄᐃᑦ ᑲᓇᑕᒥᐅᓪᓗ ᐃᓅᖃᑎᒌᑦ 

ᑕᑯᓪᓗᒋᑦ 

ᖃᐅᔨᒪᔾᔪᑎᔅᓴᖅ 

(2000-2004) 

 ᒥᐊᓕᒐᑦ     ᐊᓛᔅᑲ 

                      

ᐃᓄᐃᑦ 

   ᑲᓇᑕ          ᓄᓇᕗᑦ  ᑎᓐᒫᒃ        ᑲᓛᖠᑦ            ᕋᓴ         ᓴᑯᑦᑲ           

ᐃᓅᑯᑖᒍᓐᓇᕐᓂᖏᑦ 

ᐃᓅᓚᐅᖅᑎᓪᓗᒋᑦ  

M  74.6  

F   80.0 

M 68.1            

F  75.4 

M  77.2            

F   82.2 

M  66.6                 

F  70.0 

M 74.9          

F  79.6 

M 63.7          

F  70.0 

M  58.8        

F   72.1 

M 53.6                  

F 63.7 

ᐱᐊᕋᐃᑦ 

ᑐᖁᖃᑦᑕᕐᓂᖏᑦ/ 

1000 ᐃᓅᓯᒪᔪᑦ 

ᐆᒪᓪᓗᑎᒃ 

6.9 10.8 5.3 15.3 4.7 12.1 13.3 20.3 

M-ᐊᖑᑦ      F-ᐊᕐᓇᖅ 
ᖃᐅᔨᒪᔾᔪᑎᔅᓴᑦ ᐱᔭᐅᓯᒪᔪᑦ: ᐅᑭᐅᖅᑕᖅᑐᒥ ᐃᓗᓯᕐᒧᑦ ᖃᐅᔨᒪᔾᔪᑎᔅᓴᑦ: ᖃᐅᔨᒪᔾᔪᑎᔅᓴᑦ, ᑎᑎᖅᑲᑦ ᓄᓇᙳᐊᓪᓗ; ᑕ ᑭᐅ ᔭᖕ; ᐅᑭᐅᖅᑕᖅᑐᒥ ᐃᓗᓯᕐᒧᑦ 

ᐃᑲᔫᑏᑦ 2008 

 

ᐱᔾᔪᑎᓪᓗᐊᑕᖏᑦ ᐊᑯᓐᓂᖏᓐᓂ ᑲᓲᒪᙱᓐᓂᖏᑦ ᑖᒃᑯᓇᓂ ᖃᐅᔨᔾᔪᑎᔅᓴᓂᒃ ᑭᓱᑐᐃᓐᓇᐃᑦ ᐋᓐᓂᐊᖅᑐᓕᕆᓂᕐᒧᑦ 

ᐱᔾᔪᑕᐅᕙᑦᑐᑦ ᐊᒻᒪᓗ ᒪᑭᒪᓇᓱᐊᕈᑎᓄᑦ ᐱᔾᔪᑕᐅᔪᑦ ᐊᕙᓕᕆᓂᕐᒧᓪᓗ ᐱᔾᔪᑕᐅᔪᑦ ᓴᖅᑭᕐᓯᒪᔪᑦ ᐊᒻᒪᓗ ᓱᓕ 

ᐱᕙᓪᓕᐊᔪᑦ ᓯᕗᓪᓕᐅᔾᔭᐅᔭᕆᐊᖃᓪᓚᕆᑦᑐᑎᒃ ᐊᔅᓱᕈᐊᖑᔭᕆᐊᓖᑦ ᐅᑭᐅᖅᑕᖅᑐᓕᒫᒥ ᐃᓄᐃᑦ ᐱᓪᓗᒋᑦ. 

 

ᑐᖁᔾᔪᑕᐅᓂᕐᐹᖑᕙᑦᑐᑦ ᐅᑭᐅᖅᑕᖅᑐᓕᒫᒥ ᐊᐃᑦᑐᓪᓘᑕᐅᓲᑦ ᐋᓐᓂᐊᓇᖅᑐᑦ ᐋᓐᓂᐊᓪᓗ. ᐱᔭᕆᐊᑐᒐᓗᐊᖅᑎᓪᓗᒍ 

ᐱᓇᓱᐊᕐᓂᕐᒥᒃ ᐃᓄᓐᓄᑦ-ᑐᕌᖓᔪᓂᒃ ᑎᑎᖅᑲᓂᒃ ᐋᓐᓂᐊᒍᑕᐅᒐᔪᑉᐸᑦᑐᑦ ᒥᔅᓵᓄᑦ ᐱᔾᔪᑎᒋᓪᓗᒋᑦ 

ᑐᑭᓯᐅᒪᔾᔪᑎᔅᓴᐃᑦ ᓄᐊᑕᐅᒐᔪᖃᑦᑕᖏᒻᒪᑕ ᐃᓅᖃᑎᒌᑦ ᐱᔾᔪᑎᒋᓪᓗᒋᑦ, ᐋᖅᑭᓯᒪᓂᖏᑦ 2ᒦᑦᑐᑦ 

ᐊᔾᔨᒌᙱᓪᓚᕆᓐᓂᖏᓐᓂᒃ ᐳᕙᒃᑯᑦ ᐋᓐᓂᐊᖃᕐᐸᑦᑐᑦ ᑕᑯᓪᓗᒋᑦ ᓯᕕᑐᓂᕐᓴᒥᒃ ᑲᓇᑕᒥ ᐃᓅᖃᑎᒋᑦ ᐊᒻᒪᓗ 

ᐃᓄᐃᑦ ᓄᓇᓕᐅᔪᑦ. ᐱᔾᔪᑎᖃᖅᑐᑎᒃ ᑕᕝᕚᑲᒥᒃ ᐊᑐᕐᓂᕐᓴᐅᖃᑦᑕᕐᓂᖏᓐᓂᒃ ᐃᓄᐃᑦ ᐱᓗᐊᖅᑐᒥᒃ ᐃᓄᐃᑦ 

ᐊᕐᓇᐃᑦ. 

ᐋᖅᑭᓱᕐᓯᒪᔪᑦ 2 – ᐊᒥᓲᓂᖏᑦ ᐳᕙᒃᑯᑦ ᐋᓐᓂᐊᖃᕐᐸᑦᑐᑦ ᐊᒻᒪᓗ ᖃᐅᑕᒫᑦ ᓯᒡᒐᓕᐊᖅᑐᐸᑦᑐᑦ 

ᖃᐅᔨᒪᔾᔪᑎᔅᓴᖅ 

(2000-2004) 

ᒥᐊᓕᒐᑦ          ᐊᓛᔅᑲ 

                      

ᐃᓄᐃᑦ 

ᑲᓇᑕ                

ᐃᓄᐃᑦ 

                         

(ᓄᓇᕗᑦ) 

ᑎᓐᒫᒃ          ᑲᓛᖠᑦ        ᕋᓴ            ᓴᑯᑦᑲ            

 ᐳᕙᒃᑯᑦ ᐋᓐᓂᐊᓖᑦ M  57.0  

F  36.3 

M 69.2  

F  46.6 

 M  50.7  

F   32.9 

M  163.7  

F   196.0 

M 47.0  

F  31.8 

M 116.7  

F   65.4 

ᐱᑕᖃᙱᑦᑐ

ᖅ 

ᐱᑕᖃᙱᑦᑐᑦ 

ᖃᐅᑕᒫᑦ 

ᓯᒡᒐᓕᐊᖅᑐᐸᑦᑐᑦ/% 

ᐃᓐᓇᐃᑦ 

M  19.3              

F   15.6 

M  17.5            

F   51.1 

 M  22.4            

F   18.5 

M  59.1            

F  57.2 

M  34.0         

F   29.8 

M  60.6          

F   56.0 

M  40.8        

F     6.9 

 M   

ᐱᑕᖃᙱᑦᑐᑦ          

F    

ᐱᑕᖃᙱᑦᑐᑦ 

M-ᐊᖑᑦ      F-ᐊᕐᓇᖅ 
ᖃᐅᔨᒪᔾᔪᑎᔅᓴᑦ ᐱᔭᐅᓯᒪᔪᑦ: ᐅᑭᐅᖅᑕᖅᑐᒥ ᐃᓗᓯᕐᒧᑦ ᖃᐅᔨᒪᔾᔪᑎᔅᓴᑦ: ᖃᐅᔨᒪᔾᔪᑎᔅᓴᑦ, ᑎᑎᖅᑲᑦ ᓄᓇᙳᐊᓪᓗ; ᑕ ᑭᐅ ᔭᖕ; ᐅᑭᐅᖅᑕᖅᑐᒥ ᐃᓗᓯᕐᒧᑦ 

ᐃᑲᔫᑏᑦ 2008 

ᐊᒻᒪᓗᑦᑕᐅᖅ ᓴᖅᑭᔮᓪᓚᕆᒻᒥᔪᖅ ᐃᓄᐃᑦ ᓄᓇᓕᖏᓐᓂ ᐊᒥᓱᐊᓗᐃᑦ ᑐᖁᕙᑦᑐᑦ ᐃᓅᓯᕐᒥᓂᒃ ᑭᐱᓯᓪᓗᑎᒃ ᐊᒻᒪᓗ 

ᐋᓐᓂᖅᑐᑎᒃ. ᑲᓇᑕᒥ, ᐃᓅᓯᕐᒥᒃ ᑭᐱᓯᕙᑦᑐᑦ ᐃᓄᐃᑦ ᑕᒫᓂ 6 ᐊᒻᒪ 11-ᕌᖅᑎᖅᑐᑎᒃ ᐊᒥᓲᓂᕐᓴᐅᕙᑦᑐᑦ 

ᑲᓇᑕᒥᐅᓕᒫᑦ ᑕᑯᓪᓗᒋᑦ. ᐊᒻᒪᓗ ᓱᓕ, ᐃᓅᓯᕐᒥᒃ ᑭᐱᓯᕙᑦᑐᑦ ᑕᒪᕐᒥᒃ ᐃᓄᐃᑦ ᓄᓇᓕᖏᓐᓂ ᐊᒥᓱᕈᕐᐹᓪᓕᕐᓯᒪᔪᑦ 

15ᓂᒃ ᐊᕐᕌᒍᓂᒃ ᐊᒻᒪᓗ ᐊᒥᓲᓂᕐᐹᖑᓪᓗᑎᒃ ᓄᓇᕕᒻᒥᐅᑦ ᑯᐸᐃᒃ ᐅᐊᓐᓇᖓᓂ. ᖁᐊᕐᓵᓇᒻᒪᕆᑦᑐᖅ, 51% 

ᑲᑎᑦᑐᒋᑦ ᐃᓅᓯᕐᒥᓂᒃ ᑭᐱᓯᓯᒪᔪᑦ ᐃᓄᐃᑦ ᓄᓇᓖᑦ ᑲᓇᑕᒥ ᐊᖑᑏᑦ ᐅᑭᐅᓖᑦ 25ᓂᒃ ᐊᒻᒪᓗ 14% ᐊᕐᓇᐃᑦ 

ᑕᒫᓂ ᐅᑭᐅᓖᑦ. ᐊᓛᔅᑲᒥ, ᐅᐊᓐᓇᖓᓂ-ᐱᖓᓐᓇᖓᓂ ᓯᔾᔭᕐᐸᓯᐊᓂ ᐊᒥᓲᓂᕐᐹᖑᕙᑦᑐᑦ ᐃᓅᓯᕐᒥᓂᒃ ᑭᐱᓯᕙᑦᑐᑦ. 

ᕋᓴᒥ, ᑲᑎᓕᒫᖅᑐᒋᑦ ᐃᓅᓯᕐᒥᓂᒃ ᑭᐱᓯᓯᒪᔪᑦ ᕋᓴᒥ 32.2 ᐊᑐᓂᑦ 100,000 2005ᒥ ᐊᒻᒪᓗ ᖃᐅᔨᒪᓪᓚᕆᑦᑐᑦ 

ᐃᓱᒪᓯᒪᔪᑦ ᐊᒥᓲᓂᖏᑦ ᓄᓇᖃᖅᑳᕐᓯᒪᔪᑦ ᕋᓴᒥ ᐱᖓᓱᐊᖅᑎᖅᑐᑎᒃ ᑎᓴᒪᐃᕋᖅᑐᑎᓪᓘᓐᓃᑦ ᐊᒥᓲᓂᕐᓴᒻᒪᕇᑦ. 

1990ᖏᓐᓂ, ᑲᓛᖠᑦ ᑲᓇᓐᓇᖓᓂ ᐊᒥᓲᓂᕐᐹᑦᑎᐊᖏᓐᓄᑦ ᑎᑭᐅᑎᔪᔪᑦ ᑎᑎᕋᖅᑕᐅᖃᑦᑕᕐᓯᒪᔪᖁᑎᖏᓐᓂ 1,500 

ᐊᑐᓂᑦ 100,000ᓂᑦ ᐊᕐᕌᒍᑕᒫᑦ. ᑕᐃᒪᙵᑦ, ᐊᒥᓲᓂᖏᑦ ᖃᑦᑏᓐᓇᕈᕐᐸᓪᓕᐊᖏᓐᓇᕐᓯᒪᔪᑦ ᐱᓗᐊᖅᑐᒥᒃ 

ᐃᓅᓱᑦᑐᓂᒃ ᐊᖑᑎᓂᒃ ᓅᒃᒥ ᓱᓕ ᓱᕐᕋᓚᐅᕐᓯᒪᙱᒃᑲᓗᐊᖅᑎᓪᓗᒋᑦ ᐱᖓᓐᓇᕐᐸᓯᐊᓂ ᓯᔾᔭᕐᐸᓯᕐᒥ ᐊᒻᒪᓗ 

ᐊᒥᓲᓂᕐᐹᖑᓪᓗᑎᒃ ᑲᓛᖠᑦ ᑲᓇᓐᓇᖓᓂ. 

 

ᑕᒪᕐᒥᒃ, ᐃᓱᒪᓕᕆᓂᖅ ᐋᓐᓂᐊᖅᑐᓕᕆᓂᕐᒧᑦ ᐃᓱᒫᓘᑕᐅᓂᕐᐹᖑᕗᖅ ᐃᓄᐃᑦ ᓄᓇᓕᖏᓐᓂ ᐊᒻᒪᓗ 

ᓇᓗᓇᐃᖅᑕᐅᓯᒪᓪᓗᓂ ᓯᕗᓪᓕᐅᔾᔭᐅᔭᕆᐊᖃᕐᓂᕐᐹᖑᓂᕋᖅᑕᐅᓪᓗᓂ ᐋᓐᓂᐊᖅᑐᓕᕆᓂᕐᒧᑦ ᐱᔾᔪᑕᐅᕙᑦᑐᓂᒃ. 

ᐱᔾᔪᑕᐅᕙᑦᑐᑦ ᐃᓱᒪᒃᑯᑦ ᐊᔅᓱᕈᕈᑕᐅᕙᑦᑐᓄᑦ ᑕᒪᒃᑯᐊᖑᕙᑦᑐᑦ ᐃᓕᖅᑯᓯᕐᒥᓂᒃ ᐊᓯᐅᔨᓂᖅ, ᐊᔪᕐᓴᖃᑦᑕᕐᓂᖅ; 

ᐃᓪᓗᑦ ᓈᒻᒪᖏᓐᓂᖏᑦ ᐊᒻᒪᓗ ᐊᔪᓕᕈᑎᖃᕐᓯᒪᓂᖅ. ᑭᐅᔾᔪᑎᒋᓗᒍ ᐃᓱᒪᓕᕆᓂᕐᒧᑦ ᐊᑲᐅᙱᓕᐅᕈᑕᐅᕙᑦᑐᓄᑦ, 

ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᓕᓴᕐᓯᓯᒪᔪᑦ ᐃᓕᓯᒪᔭᖏᑦ ᐅᑉᐱᕆᔭᖏᓪᓗ ᐃᓄᐃᑦ ᐱᐅᓯᖏᑎᒍᑦ 

ᐊᑐᖃᑦᑕᕐᓯᒪᔭᖏᑦ ᐃᓅᓯᖏᓐᓂᒃ ᖃᓄᖅᑑᐸᑦᑐᑎᒃ - ᕿᓄᐃᓵᕈᓐᓇᕐᓂᖅ, ᐋᖅᑭᒋᐊᕈᓐᓇᕐᓂᖅ, 

ᒪᑭᑕᒋᐊᒃᑲᓐᓂᖃᑦᑕᕐᓂᖅ ᑲᒪᒋᔭᔅᓴᒫᖃᕐᓂᕐᓗ - ᐅᓪᓗᒥ ᐊᑐᖅᑕᐅᔭᕆᐊᖃᓲᖑᒻᒪᑕ ᑕᐃᔅᓱᒪᓂᑎᑐᑦ ᐊᒻᒪᓗ 

ᑕᒪᒃᑯᐊ ᐃᓕᖅᑯᓯᕆᔭᐅᕙᑦᑐᑎᒃ ᐱᐅᓯᕆᔭᐅᕙᑦᑐᑎᓪᓗ ᐃᑲᔫᑎᖃᕈᓐᓇᖅᑐᑦ ᓄᖅᑲᖓᑎᑦᑎᒋᐊᒃᑲᓂᕐᓂᕐᒧᑦ 

ᐃᓅᓯᕐᒥᒃ ᑭᐱᓯᖃᑦᑕᓂᕐᒥᒃ. ᐃᓚᓕᐅᔾᔨᑎᐊᕐᓂᕐᓴᐅᑉᐸᑕ ᐃᓗᓯᓕᕆᓂᕐᒥᒃ, ᐃᓕᓴᕕᓐᓂᒃ ᐃᓄᓕᕆᔨᒃᑯᓂᓪᓗ 

ᐱᓗᐊᖅᑐᒥᒃ ᓄᓇᓕᕋᓛᖑᓂᕐᓴᓂᒃ ᐱᒻᒪᕆᐊᓘᒻᒥᔪᖅ ᐊᑐᖅᑎᑦᑎᒋᐊᒃᑲᓂᕐᓂᕐᒧᑦ ᐃᑲᔪᕐᓂᒧᓪᓗ ᐃᓱᒪᓕᕆᓂᕐᒧᑦ. 

 

ᐃᓱᒪᒋᔭᐅᙱᒐᔪᑦᑐᑦ ᐊᖏᓂᕆᕙᑦᑕᖏᑦ ᖃᓄᑎᒋᓗ ᐋᓐᓂᕐᓯᒪᓂᖃᕐᐸᒻᒪᖔᑕ ᑕᒪᒃᑯᐊᓗ ᐃᓗᓯᕐᒧᑦ 

ᐊᑲᐅᙱᓕᐅᕈᑕᐅᓂᕐᐹᖑᒐᔪᑦᑐᑦ ᐊᑦᑐᐃᕙᑦᑐᑦ ᐃᓄᓐᓂᒃ, ᐱᓗᐊᖅᑐᒥᒃ ᐃᓅᓱᓐᓂᕐᓴᓂᒃ ᐊᖑᑎᓂᒃ, 

ᐋᓐᓂᖅᑐᖃᖅᑎᓪᓗᒍ ᐊᒥᓲᓂᕐᐹᖑᕙᒻᒪᑕ ᑐᖁᔪᑦ 35ᓄᑦ ᐊᕐᕌᒍᓄᑦ ᑎᑭᒐᓱᐊᕐᓂᖏᓐᓂ. ᐱᕐᕈᓗᐊᕿᓂᐅᕙᑦᑐᑦ 

ᐊᑦᑕᓇᖅᑑᖏᓐᓇᓲᖑᒻᒪᑕ ᑎᒥᒃᑯᑦ ᐊᔅᓱᕈᕐᓇᓂᕐᐹᖑᓲᖑᓪᓗᑎᒃ ᐊᒻᒪᓗ ᐅᑭᐅᖅᑕᖅᑑᑉ ᓂᓪᓚᓱᒃᑲᐅᓂᖓ, ᑭᓯᐊᓂᓗ 

ᓱᓕ, ᐊᓯᔾᔨᐸᓪᓕᐊᓂᕐᒧᑦ ᐊᑐᕈᑎᖃᓗᐊᕐᐸᒻᒥᔪᑦ ᐊᒥᓱᕈᕐᐸᓪᓕᐊᓂᖏᓐᓄᑦ ᐋᓐᓂᐸᑦᑐᑦ ᐊᒻᒪᓗ ᐋᓐᓂᕐᓯᒪᓂᕐᒧᑦ 

ᑐᖁᖃᑦᑕᓂᕐᒧᑦ. ᐃᒥᐊᓗᒻᒥᒃ ᐱᔾᔪᑎᓖᑦ ᐊᓯᖏᓐᓂᓪᓗ ᐋᖓᔮᕐᓇᖅᑐᓂᒃ ᐋᓐᓂᕐᓯᒍᑕᐅᓗᐊᕐᐸᒻᒥᒻᒪᑕ ᐊᒻᒪᓗ 

ᐃᓪᓗᒥᐅᖃᑎᒌᓂᒃ ᓂᙵᐅᒪᒍᑕᐅᓗᐊᕐᐸᑦᑐᑎᒃ. 

 

ᐅᓂᒃᑳᖑᖃᑦᑕᕐᓯᒪᔪᑦ ᐊᐅᓚᑦᑎᓂᖅ ᐊᒻᒪᓗ ᐸᓚᕐᓯᐅᒥᑎᑦᑎᕙᓪᓕᐊᓂᖅ ᐊᐃᑐᓪᓘᑕᐅᔪᓐᓇᖅᑐᓂᒃ 

ᐋᓐᓂᐊᒍᑕᐅᕙᑦᑐᓂᒃ ᐅᑭᐅᖅᑕᖅᑐᒥ ᓈᒻᒪᒃᑲᓗᐊᖅᑎᓪᓗᒋᑦ, ᐳᕙᓪᓗᓐᓇᖅ ᓱᓕ ᓴᖅᑭᔮᕐᓂᖃᕐᖓᑦ 

ᓇᓗᓇᙱᑎᐊᖅᑐᓂ ᐊᒻᒪᓗ ᐱᐅᙱᓪᓚᕆᑦᑐᓂ. ᒫᓐᓇᓕᓴᐃᑦ ᐅᓂᒃᑳᖑᓯᒪᔪᑦ ᑲᓇᑕᐅᑉ ᑭᒃᑯᓕᒫᓄᑦ 

ᐋᓐᓂᐊᖅᑐᓕᕆᓂᕐᒧᑦ ᐱᓕᕆᕕᖓᓐᓂ ᖃᐅᔨᓇᖅᑐᑦ ᖃᓄᑎᒋ ᐊᐃᑦᑐᐃᖃᑦᑕᕐᒪᖔᑕ ᐳᕙᓪᓗᓇᖅᑐᒥᒃ ᑲᓇᑕᒥᐅᑦ 

ᐃᓄᐃᑦ 185-ᕌᖅᑎᖅᑐᑎᒃ ᐊᒥᓲᓂᕐᐹᖑᒻᒪᑕ ᐊᓯᖏᓐᓂᒃ ᐃᓅᕙᑦᑐᓂᒃ ᑲᓇᑕᒥ. ᑎᓴᒪᑦ ᑲᓇᑕᒥᐅᑦ ᐃᓄᐃᑦ 

ᐊᕕᑦᑐᕐᓯᒪᕕᖏᑦ ᐳᕙᓪᓗᔅᓯᒪᔪᑦ 157.5 ᐊᑐᓂᑦ 100,000ᓂᒃ ᑭᒃᑯᑐᐃᓐᓇᓕᒫᓂᒃ ᒪᓕᑦᑐᒋᑦ ᐱᓕᕆᕕᐅᑉ 

ᑐᑭᓯᐅᒪᔾᔪᑎᔅᓴᖏᑦ. ᖃᓪᓗᓈᑦ ᓄᓇᖓᓐᓂ ᐊᒥᓲᓂᕆᕙᑦᑕᖏᑦ ᐊᑐᓂᑦ 100,000ᓂᑦ 0.8-ᖑᕗᖅ. ᐊᓛᔅᑲᒥ, 

ᐊᒥᓲᓂᖏᑦ ᐳᕙᓪᓗᐸᑦᑐᑦ ᓱᓕ ᐊᒥᓲᓂᕐᐹᖑᓯᒪᔪᑦ ᒥᐊᓕᒐᕐᓂᑦ 2008ᒥ ᐊᒥᓲᓂᖃᔪᔪᑦ 7.4ᓂᒃ ᐊᑐᓂᑦ 100,000-

ᓂᒃ ᑕᑯᓪᓗᒋᑦ ᐊᕕᑦᑐᕐᓯᒪᕕᑦᑎᒍᑦ 4.2 ᐊᑐᓂᑦ 100,000 ᒪᓕᑦᑐᒋᑦ ᐊᓛᔅᑲᒥ ᐱᓕᕆᕕᒃ ᑭᒃᑯᑐᐃᓐᓇᕐᓄᑦ 

ᐋᓐᓂᐊᖅᑐᓕᕆᓂᕐᒥ. ᑲᒪᓇᒻᒪᕆᑦᑐᓂᓗ ᐊᒥᓱᐊᓗᐃᑦ ᐊᓛᔅᑲᒥ ᓄᓇᖃᖅᑳᕐᓯᒪᔪᑦ ᐳᕙᓪᓗᑦᑐᒥᓃᑦ 65 ᐳᓴᓐᑎᖏᑦ 

ᐅᖃᐅᓯᐅᓯᒪᔪᑦ 1999ᒥ 2008ᒥᓗ. ᑲᓛᖠᓂᑦ, ᐳᕙᓪᓗᑦᑐᒥᓃᑦ 16-ᕌᖅᑎᖅᑐᑎᒃ ᐊᒥᓲᓂᕐᓴᐅᓯᒪᔪᑦ ᑎᓐᒫᒃᒥᑦ. ᕋᓴᒥ, 

ᐃᓱᒫᓘᑕᐅᓪᓚᕆᑦᑐᖅ ᐊᒥᓱᑦ ᐃᓄᐃᑦ ᐃᓚᐃᓐᓇᑯᓗᖏᑦ ᐃᓅᓕᓴᖅᑕᐅᕙᒻᒪᑕ ᑕᐃᒫᒃ 

ᐱᑕᖃᕈᓐᓃᖅᑎᑕᐅᕙᓪᓕᐊᖔᕋᓂ, ᐳᕙᓪᓗᓇᖅᑐᖅ ᐅᓪᓗᒥᓕᓴᕈᕐᐸᓪᓕᐊᖔᕐᖓᑦ ᐊᒻᒪᓗ ᐃᓅᓕᓴᐅᑎᓄᑦ 

ᐱᔪᓐᓃᖅᑎᒐᔅᓴᐅᒍᓐᓃᐸᓪᓕᐊᓪᓗᓂ. 

  

ᑖᓐᓇᓕ ᑯᔭᓐᓂᒃᑯᑦ ᖁᐱᕐᕈᓂᒃ ᐊᐃᑦᑐᐃᓪᓗᐃᓂᐅᕙᑦᑐᖅ ᐊᔾᔨᒌᙱᑦᑐᖅ ᓇᒥᓕᒫᖅ ᐅᑭᐅᖅᑕᖅᑐᒥ ᐊᒻᒪᓗ 

ᖃᐅᔨᓴᕈᑕᐅᓯᒪᓗᐊᕋᑎᒃ ᐱᔾᔪᑎᒋᕙᑦᑕᖏᑦ ᐱᒋᐊᕈᑎᒋᕙᑦᑕᖏᓐᓄᑦ, ᑭᓪᓕᖃᕐᓂᖓᓄᑦ ᖃᐅᔨᓴᕈᑕᐅᓯᒪᔪᖅ 

ᑕᑯᑎᑦᑎᔪᖅ ᐊᒥᓲᓂᕆᕙᑦᑕᖏᓐᓂᒃ ᑯᔭᓐᓂᒃᑯᑦ ᖁᐱᕐᕆᐸᑦᑐᑦ ᐊᒥᓱᐊᓗᐃᑦ ᑕᑯᓪᓗᒋᑦ ᖃᓪᓗᓈᑦ ᓄᓇᖓᓐᓂ 

ᐊᒥᓲᓂᕆᕙᑦᑕᖏᑦ. 

ᐃᓄᑦᑎᒍᑦ ᐱᔾᔪᑕᐅᕙᑦᑐᑦ ᐊᓯᖏᓪᓗ ᐱᔾᔪᑕᐅᕙᑦᑐᑦ 

 
ᑲᒪᕙᓪᓕᐊᓂᐊᕈᑦᑕ ᐃᓄᐃᑦ ᐃᓗᓯᖏᓐᓂᒃ ᐃᓅᓯᖃᑦᑎᐊᕆᐊᖃᕐᓂᖏᓐᓂᓪᓗ ᐊᖏᕐᓯᒪᔭᕆᐊᖃᕋᑦᑕ 

ᖃᓄᐃᑦᑐᑐᐃᓐᓇᕐᓂᒃ ᐊᒻᒪᓗ ᐃᓚᖏᓐᓂᒃ ᐊᔾᔨᐅᖏᑦᑐᓂᒃ ᐱᔾᔪᑕᐅᕙᑦᑐᓂᒃ ᐊᑦᑐᐃᓂᖃᕐᐸᑦᑐᓂᒃ ᐃᓄᐃᑦ 

ᐃᓅᓯᖏᓐᓄᑦ. ᑕᒪᒃᑯᐊᖑᓪᓗᑎᒃ: 

 ᐱᒻᒪᕆᐅᓂᖏᑦ ᐃᓄᐃᑦ ᐃᓕᖅᑯᓯᖓᑕ ᐊᒻᒪᓗ ᖃᐅᔨᒪᔭᑐᖃᖏᑕ  

 ᐊᕙᑎᕗᑦ ᐱᓗᐊᖅᑐᒥᒃ ᐊᑦᑐᐃᓂᖓ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ ᓱᕈᕐᓇᖅᑐᐃᓪᓗ, ᓈᒻᒪᑦᑐᓂᒃ 

ᐃᓪᓗᖃᙱᓐᓂᖅ ᐊᒻᒪᓗ ᓴᓗᒪᔭᕆᐊᖃᕐᓂᖅ 

 ᐱᖃᑦᑕᕈᓐᓇᐃᓇᕐᓂᕐᓗ ᐃᓄᔅᓯᐅᑎᓂᒃ ᓂᕿᓂᒃ ᐊᒻᒪᓗ ᐊᓯᖏᑦ ᓂᕿᓄᑦ ᖃᓄᐃᔾᔭᐃᑎᑦᑎᓯᒪᓂᕐᒧᑦ 

ᐱᔾᔪᑕᐅᕙᑦᑐᓂᒃ 

 ᐊᑐᕈᓐᓇᕐᓂᖅ ᐋᓐᓂᐊᓯᐅᕐᕕᓐᓂᒃ  

 ᐋᖓᔮᕐᓇᖅᑐᓂᒃ ᐊᑐᖃᑦᑕᕐᓂᖅ ᑎᒥᒃᑯᑦ ᐃᓱᒪᒧᓪᓗ ᐊᑲᐅᙱᓕᐅᕈᑎᑖᖅᑎᑦᑎᓂᕆᕙᑦᑕᖓ ᐊᒻᒪᓗᑦᑕᐅᖅ 

ᐋᓐᓂᖅᑎᕆᒍᑕᐅᕙᑦᑐᓂ, ᖁᓄᔪᓐᓂᐊᕈᑕᐅᖃᑦᑕᕐᓂᖓ ᐊᒻᒪᓗ ᐃᑉᐱᒍᓱᙱᒍᑕᐅᖃᑦᑕᕐᓂᖓ ᓱᕈᓯᕐᓂᒃ 

 

ᖃᐅᔨᒪᔭᑐᖃᐃᑦ ᐃᓅᓕᓴᐅᑏᓪᓗ: ᐊᑑᑎᖃᓪᓚᕆᑦᑐᖅ ᑐᙵᕕᑦᑖᑎᑦᑎᓂᕐᒥᒃ ᐃᓄᐃᑦ ᐃᓗᓯᕐᒧᑦ ᐃᓅᓯᖏᓐᓄᓪᓗ 

ᑕᒪᓐᓇ ᖃᐅᔨᒪᔭᑐᖃᖓᑦ ᐃᓕᖅᑯᓯᖓᓪᓗ. ᐃᓚᐅᑎᑕᐅᖃᑦᑕᖏᓐᓂᖏᑦ ᐊᒻᒪᓗ ᐊᓯᔾᔨᐸᓪᓕᐊᓂᖓᓄᑦ ᐃᓄᐃᑦ 

ᐃᓕᖅᑯᓯᖓᑦᑕ ᖃᐅᔨᔭᐅᓯᒪᔪᑦ ᐱᔾᔪᑕᐅᓗᖃᑦᑕᕐᖓᑎᒃ ᑕᒪᒃᑮᓐᓂᒃ ᑎᒥᒃᑯᑦ ᐃᓱᒪᒃᑯᓪᓗ 

ᐊᑲᐅᙱᓪᓕᐅᕈᑕᐅᕙᑦᑐᓂᒃ. ᐋᖅᑭᒋᐊᒃᑲᓐᓂᕆᐊᖃᓪᓚᕆᒃᑲᓗᐊᕐᖓᑦ ᐃᓅᖃᑎᒌᓐᓂᕆᕙᑦᑕᖓᑦ ᐃᓐᓇᐃᑦ 

ᐃᓅᓱᑦᑐᐃᓪᓗ ᓴᐳᑎᔭᐅᖁᒍᑦᑎᒍ ᐊᑐᖅᑎᒋᐊᒃᑲᓐᓂᖁᒍᑦᑎᒍᓗ ᑕᒪᒃᑯᐊ ᐃᓗᓯᕐᒧᑦ-ᐊᑐᖅᑎᑦᑎᒋᐊᒃᑲᓐᓂᕈᑎᔅᓴᐃᑦ 

ᐱᐅᓯᖅᑎᒍᑦ ᐊᑐᖅᑕᐅᓲᑦ. 

 

ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᓯᖏᓪᓗ ᐊᕙᑎᒧᑦ ᐱᔾᔪᑕᐅᕙᑦᑐᑦ: ᐊᑦᑐᐃᓂᖓ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ 

ᐅᑭᐅᖅᑕᖅᑐᒥᒃ ᒫᓐᓇ ᐃᓕᓴᕆᔭᐅᓯᒪᓕᕐᖓᑦ ᐊᒻᒪᓗ ᑎᑎᕋᖅᑕᐅᓯᒪᑦᑎᐊᓕᖅᑐᓂ. ᐊᑦᑐᐃᓂᖓ ᓯᓚᐅᑉ 

ᐊᓯᔾᔨᐸᓪᓕᐊᓂᖓᑕ ᐃᓄᐃᑦ ᐃᓗᓯᖓᓐᓄᑦ ᐃᓅᓯᖓᓐᓄᓪᓗ ᐱᓗᐊᖅᑐᒥᒃ ᓂᕆᐅᒋᔭᐅᒻᒪᑦ 

ᐃᑉᐱᓐᓂᕈᑕᐅᓂᐊᕆᐊᖓ ᑕᒪᒃᑯᓂᖓ ᐊᒥᓱᕈᕐᐸᓪᓕᐊᔪᓂᒃ ᐋᓐᓂᐸᑦᑐᓂᒃ ᐱᔾᔪᑎᒋᓪᓗᒋᑦ ᐊᑦᑕᓇᕐᓂᖏᑦ ᐊᒻᒪᓗ 

ᐊᓯᔾᔨᐸᓪᓕᐊᓂᖓᓄᑦ ᓯᑰᑉ ᐱᐅᓯᕆᕙᑦᑕᖓᑕ ᐊᓯᔾᔨᐸᓪᓕᐊᓪᓗᑎᓪᓗ ᐆᒪᔪᑦ ᑎᒻᒥᐊᓪᓗ ᐊᖅᑯᑎᒋᕙᑦᑕᖏᑦ ᐊᒻᒪᓗ 

ᐊᒥᓲᓂᕐᓴᐅᓕᖅᑐᑎᒃ ᐊᕙᑎᑦᑎᓐᓄᑦ ᓱᕈᕐᓇᖅᑐᑦ. ᐊᓯᖏᑦ ᐊᕙᑎᓕᕆᓂᕐᒧᑦ ᐱᔾᔪᑕᐅᖏᓐᓇᓕᒫᖅᑐᑦ ᑕᒪᒃᑯᐊᖑᒻᒪᑕ 

ᐃᓪᓗᐃᑦ, ᐃᒪᖃᐅᑏᑦ ᐊᒻᒪᓗ ᓴᓗᒪᔭᕆᐊᖃᕐᓂᖅ. ᓈᒻᒪᖏᑦᑐᑦ, ᐃᓄᒋᐊᓗᐊᕐᐸᑦᑐᑦ ᐊᒻᒪᓗ ᕿᐅᒃᑲᖓᕙᑦᑐᑦ 

ᐃᓪᓗᐃᑦ ᑕᕝᕚᑲᓱᓐᓂᒐᔪᑦᑐᑎᒃ ᑕᒪᓐᓇ ᐊᓂᖅᑎᕆᓂᕐᒧᑦ ᐋᓐᓂᐊᒍᑕᐅᒐᔪᑦᑐᓂ ᐊᒻᒪᓗ ᓂᙵᐅᒪᔪᖃᕋᔪᑦᑐᓂ 

ᖁᓄᔪᕐᓂᐊᖅᑕᐅᔪᖃᕐᐸᑦᑐᓂᓗ. 

 

ᓂᕿᖃᖅᑎᑦᑎᔪᓐᓇᕐᓂᖅ ᐊᒻᒪᓗ ᒪᑭᒪᓇᓱᐊᕈᑎᓄᑦ ᐃᑲᔫᑎᔅᓴᖅᑕᖃᓗᐊᕋᓂ: ᐱᔾᔪᑕᐅᔪᑦ 

ᓂᕿᖃᙱᔾᔪᑕᐅᒐᔪᑉᐸᑦᑐᑦ ᑕᒪᒃᑯᐊ ᐊᑭᑐᓂᖏᑦ ᓂᖀᑦ ᐅᖓᓯᑦᑐᒥᐅᑕᕐᓄᑦ ᓄᓇᓕᓐᓄᑦ, ᐊᑭᖓ 

ᐊᖑᓇᓱᖃᑦᑕᕐᓂᐅᑉ, ᓈᒻᒪᑐᐃᓐᓇᖅᑐᓂᒃ ᑮᓇᐅᔾᔭᔅᓵᖃᖃᑦᑕᕐᓂᖅ ᐊᒻᒪᓗ ᓈᒻᒪᖏᑦᑐᓂᒃ ᒐᕙᒪᒃᑯᓐᓂ 

ᐃᑲᔫᓯᐊᖅᑖᖃᑦᑕᕐᓂᖅ. ᐱᔾᔪᑕᐅᒃᑲᓐᓂᖃᑦᑕᕐᒥᔪᖅ ᓱᕈᕐᓇᖅᑐᑦ ᐆᒪᔪᓃᑦᑐᑦ ᑕᒪᒃᑯᐊ ᓂᕿᒋᔭᐅᖃᑦᑕᑎᓪᓗᒋᑦ 

ᐃᓄᔅᓯᐅᑏᑦ ᐃᓄᓐᓄᑦ. ᐃᓄᐃᑦ ᖃᐅᔨᔭᐅᖃᑦᑕᕐᓯᒪᒻᒪᑕ ᓱᕈᕐᓇᖅᑐᖃᕐᓂᖏᓐᓂᒃ ᐊᐅᖏᑎᒍᑦ 

ᐅᖓᑖᓃᓗᐊᒻᒪᕆᑉᐸᑦᑐᑎᒃ ᓄᓇᕐᔪᐊᓕᒫᒥ ᐊᑦᑕᓇᖅᑐᒦᑦᑕᐃᓕᑎᑦᑎᔭᕆᐊᖃᕐᓂᕐᒧᑦ ᐊᑐᐊᒐᕐᓂᒃ. ᑕᒪᒃᑯᐊ 

‘ᓂᕿᑦᑎᐊᕙᓕᕆᓂᕐᒥᒃ ᐊᑐᖅᑎᑦᑎᒋᐊᕐᓂᖅ’, ᐃᓇᖐᑎᑕᐅᕙᓪᓕᐊᑎᓪᓗᒋᑦ ᐃᓄᔅᓯᐅᑎᓂᒃ ᓂᕿᓂᒃ 

ᖃᓪᓗᓈᕐᓯᐅᑎᓄᑦ ᓈᒻᒪᙱᓗᐊᖅᑐᖅ ᖃᐅᔨᓴᖅᑕᐅᖃᑦᑕᑎᓪᓗᒍ ᐃᒻᒥᑰᖅᑐᓄᑦ, ᓱᕈᕐᓇᖅᑐᓕᓐᓂᒃ 

ᐱᑕᖃᖅᑐᒋᑦᑎᓐᓂᖅ ᐃᓄᔅᓯᐅᑎᓂᒃ ᐊᑲᐅᙱᓕᐅᕈᑕᐅᔪᒥᒃ ᐱᕙᓪᓕᐊᑎᑦᑎᑐᐃᓐᓇᕆᐊᓕᒃ. 

 

ᐋᖓᔮᕐᓇᖅᑐᑦ: ᐃᒥᐊᓗᒃ ᐊᑲᐅᙱᓕᐅᕈᑕᐅᖏᓐᓇᖃᑦᑕᕐᓯᒪᒻᒪᑦ ᓱᓕ ᐊᑲᐅᙱᓕᐅᕈᑕᐅᕙᑦᑐᖅ ᐊᒥᓱᓄᑦ ᐃᓄᐃᑦ 

ᓄᓇᓕᖏᓐᓄᑦ. ᓇᓗᓇᐃᖅᑕᐅᓯᒪᔪᖅ ᐃᓗᓯᕐᒧᑦ ᐃᓅᓯᓕᕆᓂᕐᒧᓪᓗ ᐃᓱᒫᓗᓇᕐᓂᖓᓂᒃ ᐃᓄᐃᑦ ᓄᓇᓕᖏᓐᓂ 

ᐱᔾᔪᑎᒋᓪᓗᒍ ᓈᒻᒪᖏᓪᓚᕆᑦᑐᓂᒃ ᖃᓄᐃᒍᑎᖃᖅᑎᑦᑎᔪᓐᓇᕐᖓᑦ, ᐊᒥᐊᓗᒃ ᐊᓯᖏᓪᓗ ᐋᖓᔮᕐᓇᖅᑐᑦ ᑕᒪᒃᑮᒃ 

ᐱᔾᔪᑕᐅᓗᐊᕐᐸᑦᑑᒃ ᐱᐅᓯᕐᒧᑦ ᐃᓱᒪᒧᓪᓗ ᐊᑲᐅᙱᓕᐅᕈᑎᖃᕐᓂᕐᒧᑦ ᐊᒻᒪᓗ ᖃᓄᐃᓐᓂᕐᑖᕈᑕᐅᕙᑦᑐᓂ 

ᖁᐊᕐᓵᓇᖅᑐᒥᒃ ᐊᑐᖅᑕᐅᕙᑦᑐᒥᒃ − ᑕᒪᒃᑮᓐᓂᒃ ᐃᓄᑐᐃᓐᓇᕐᓂᑦ ᓄᓇᓕᓐᓂᓪᓗ. ᖁᓄᔪᕐᓂᐊᕐᓂᖅ, ᓂᙵᐅᒪᓂᖅ, 

ᓇᒻᒥᓂᖅ ᐋᓐᓂᕈᓐᓇᕐᓂᖅ, ᓱᕈᓯᕐᓂᒃ ᐃᑉᐱᒍᓱᙱᓐᓂᖅ ᐊᒻᒪᓗ ᓇᔾᔨᐊᓄᑦ ᐱᐊᕋᔅᓴᓄᑦ ᐊᑦᑐᐃᒍᑕᐅᕙᑦᑐᓂ 

ᑕᒪᒃᑯᐊ ᐊᖏᓂᕐᐹᖑᓪᓗᑎᒃ ᖃᓄᐃᒍᑕᐅᓪᓚᕆᑉᐸᑦᑐᑦ ᐋᖓᔮᕐᓇᑐᖅᑐᖃᑦᑕᓂᕐᒧᑦ. 

 

ᐊᑐᕈᓐᓇᕐᓂᖅ ᐱᔨᑦᑎᕋᐅᑎᓂᒃ: ᐊᑐᕈᓐᓇᕐᓂᖅ ᓈᒻᒪᑦᑐᓂᒃ ᐋᓐᓂᐊᖅᑐᓕᕆᕕᓐᒃᓂ ᐊᒻᒪᓗ ᐃᑲᔪᖅᑕᐅᕕᓐᓂᒃ 

ᐊᑲᐅᓂᐊᓗᒃ ᐊᔅᓱᕈᐊᖑᓯᒪᒻᒪᑦ ᐱᒋᐊᕐᓯᒪᓪᓗᓂ ᐃᓚᖓ ᐊᑲᐅᙱᓕᐅᕈᑎᖃᐃᓐᓇᕐᓯᒪᓂᕐᒥᒃ 

ᐱᔨᑦᑎᕋᐅᑎᖃᖅᑎᑦᑎᓂᕐᒥᒃ ᐊᒻᒪᓗ ᐃᖅᑲᓇᐃᔭᖅᑎᔅᓴᓂᒃ ᐱᔪᒥᓴᐃᒍᓐᓇᓂᕐᒥᒃ ᑕᒪᐅᖓ ᐅᖓᓯᑦᑐᐊᓗᒻᒧᑦ 

ᓂᓪᓚᓱᐃᓐᓇᖅᑐᒧᓪᓗ ᐅᑭᐅᖅᑕᖅᑐᒥ ᓄᓇᓕᐅᔪᓄᑦ. ᐊᔅᓱᕈᕐᓇᕐᓂᖓ ᒪᕐᕈᐃᓕᖅᑲᖓᒻᒪᑦ: ᑭᓱᒥᒃ 

ᐋᓐᓂᐊᒍᑎᖃᕐᒪᖔᑦ ᖃᐅᔨᑦᑎᐊᕐᓂᖅ ᐊᒻᒪᓗ ᖃᐅᔨᒪᒋᐊᑦᑎᐊᕐᓂᖅ ᐃᓅᓕᓴᖅᑕᐅᔾᔪᑎᔅᓴᖓᓂᒃ 

ᐊᑐᕈᓐᓇᓂᐊᕐᒪᖔᑦ ᓈᒻᒪᓈᕐᓯᒪᑦᑎᐊᕐᓗᒍ. ᐃᓚᖓᓂ, ᓄᑖᑦ ᐅᖓᓯᑦᑐᒥᒃ ᐃᓅᓕᓴᐅᑎᓄᑦ ᐊᒻᒪᓗ 

ᖃᕋᓴᐅᔭᒃᑯᑦ−ᐋᓐᓂᐊᖅᑐᓕᕆᔾᔪᑏᑦ ᐃᑲᔫᑎᖃᕈᓐᓇᓲᖑᒐᓗᐊᑦ ᑭᓪᓕᖃᕈᑎᖏᓐᓄᑦ ᐅᖓᓯᑦᑐᒥᐅᑕᐅᓂᖏᓐᓄᑦ, 

ᐊᒻᒪᓗ ᓯᓚᐅᑉ ᖃᓄᐃᓐᓂᖓ ᒪᓕᑦᑐᒍ ᑭᓪᓕᖃᖃᑦᑕᕐᓂᖏᓐᓄᑦ ᐊᐅᓚᑦᑎᓂᕐᒥᒃ ᐋᓐᓂᐊᕐᕕᓐᓂᒃ ᐅᑭᐅᖅᑕᖅᑐᒥ. 

ᑭᓯᐊᓂᓕ, ᐊᐅᓚᑦᑎᕕᒻᒥᒃ ᐊᑲᐅᙱᓕᐅᕈᑎᖃᖃᑦᑕᕐᓂᖅ, ᑮᓇᐅᔭᑦ ᑭᓪᓕᖃᕐᓂᖏᓐᓄᑦ ᐊᒻᒪᓗ 

ᐱᓂᐅᔾᔨᖃᑦᑕᕐᓂᖏᓪᓗ ᐋᓐᓂᐊᔪᑦ ᓇᒻᒥᓂᖅ ᐊᑐᖅᑕᐅᖏᔾᔪᑎᒋᓂᕐᓴᕆᖃᑦᑕᒥᒻᒪᒋᑦ ᑕᒪᒃᑯᐊ ᓄᑖᑦ 

ᐃᓱᕐᕆᐅᑕᐅᓕᖅᑐᑦ ᓱᓕ ᕿᓄᔾᔪᑎᓪᓚᕆᒐᓗᐊᖏᑦ ᐊᑐᖅᑎᑕᐅᑎᓐᓇᒋᑦ ᐊᑐᖅᑕᐅᒐᔪᑦᑐᓂᒃ ᐊᑐᕋᓱᐊᕐᓂᕐᒥᒃ. 

ᐱᒻᒪᕆᐅᒻᒥᔪᖅᑕᐅᖅ ᐱᔪᓐᓇᕐᓯᕚᓪᓕᑎᑦᑎᒋᐊᖃᕐᓂᖅ ᐱᔨᑦᑎᕋᖅᑎᐅᕙᑦᑐᓂᒃ ᐃᓕᓐᓂᐊᑎᑦᑎᖃᑦᑕᕐᓂᖅ ᐃᓄᓐᓂᒃ 

ᐋᓐᓂᐊᖅᑐᓕᕆᓂᕐᒥᒃ ᐃᓄᓕᕆᓂᕐᒥᓪᓗ. 

 

ᐅᑭᐅᖅᑕᖅᑐᒥ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᓂᖓᑦ, ᔨᐊᓗᓇᐃᕝ ᔪᓚᐃ 2009: 

ᐅᑉᐱᕆᔭᑦ ᐊᑐᖁᔨᔾᔪᑕᐅᔪᓪᓗ 
 

ᑭᒡᒐᑐᖅᑏᑦ ᓇᒻᒥᓂᖅ ᐊᑐᓂᑦ ᑎᓴᒪᑦ ᐃᓄᐃᑦ ᐊᕕᑦᑐᕐᓯᒪᕕᖏᓐᓂᒃ ᐅᑭᐅᖅᑕᖅᑐᓕᒫᒥ ᑲᑎᒪᔭᖅᑐᕐᓯᒪᔪᔪᑦ 

ᐅᓪᓘᓐᓂᒃ−ᒪᕐᕉᓐᓂᒃ ᐅᑭᐅᖅᑕᖅᑐᒥ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᓂᖓᓐᓄᑦ ᔨᐊᓗᓇᐃᕝᒥ ᔪᓚᐃ 9-10, 

2009ᒥ. 

 

ᐱᔭᕇᕈᑎᖏᓐᓂ ᐅᖃᐅᓯᖏᓐᓂ, ᑲᑎᒪᔭᖅᑐᕐᓯᒪᔪᑦ ᐅᖃᐅᓯᖃᔪᔪᑦ ᐱᒻᒪᕆᐅᓂᖏᓐᓂᒃ ᑕᓪᓕᒪᑦ 

ᐅᑉᐱᕆᔭᐅᓗᐊᖅᑐᑦ ᐋᖅᑭᒋᐊᕈᑎᖃᕈᓐᓇᖁᓪᓗᒋᒃ ᐃᓄᐃᑦ ᐃᓗᓯᕐᒧᑦ ᐃᓅᓯᖃᑦᑎᐊᕆᐊᖃᕐᓂᒧᓪᓗ ᐊᑐᖅᑕᖓᑦ: 

 ᐊᓯᒥᓂᒃ ᐃᓱᒪᖃᕈᓐᓇᕐᓂᖅ, ᑲᑐᔾᔨᖃᑦᑕᕐᓂᖅ ᐃᓱᒪᒋᔭᖃᑦᑎᐊᕐᓂᕐᓗ ᐊᓯᒥᓂᒃ, ᐅᑉᐱᕆᔭᐅᔪᑦ ᐃᓄᓐᓄᑦ 

ᓯᕗᒧᐊᒍᑕᐅᖏᓐᓇᕐᓯᒪᔪᑦ ᐊᕐᕌᒍᒐᓴᕐᔪᐊᕌᓗᓐᓂᒃ, ᐱᕙᓪᓕᐊᔾᔪᑕᐅᔪᓐᓇᓪᓚᕆᒻᒪᑕ ᖃᓄᐃᙱᑦᑎᐊᓂᕐᒧᑦ 

ᐃᓄᐃᑦ ᓄᓇᓕᖏᓐᓂ; 

 ᐊᑐᓕᕐᓂᖅ ᐱᖅᑯᓯᖅᑎᒍᑦ ᐅᑉᐱᕆᔭᐅᔪᓂᒃ ᐃᑲᔪᖅᑎᖃᕐᓗᑎᒃ ᐃᓄᑐᖃᕐᓂᒃ ᐱᒻᒪᕆᐊᓗᒃ ᓄᓇᓖᑦ 

ᐊᔅᓱᕈᕈᑎᖃᖃᑦᑕᕐᖓᑕ ᓇᓕᒧᑎᑦᑎᒐᓱᐊᕐᓂᕐᒥᒃ ᐱᖅᑯᓯᕐᒥᒃ ᐊᒻᒪᓗ ᐅᓪᓗᒥᓕᓴᕐᓂᒃ 

ᐊᑐᖅᑕᐅᓇᓱᐊᕐᐸᑦᑐᓂᒃ ᐋᓐᓂᐊᖅᑐᓕᕆᓂᕐᒧᑦ ᐊᓯᖏᓐᓄᓪᓗ ᐃᓅᓯᓕᕆᓂᕐᒧᑦ ᐊᑐᖅᑕᐅᕙᑦᑐᓂᒃ 

 ᐃᓚᒌᑦ ᐃᓚᒌᑦᑎᐊᕈᓯᖏᑦ ᐊᒻᒪᓗ ᐃᓗᓯᖅ ᐊᒻᒪᓗ ᖃᓄᐃᙱᑦᑎᐊᕆᐊᖃᕐᓂᖏᑦ ᓱᕈᓰᑦ ᐃᓅᓱᑦᑐᐃᓪᓗ 

ᓯᕗᓪᓕᐅᔾᔭᐅᔭᕆᐊᖃᕐᖓᑕ 

 ᐃᓄᑐᐃᓐᓴᐃᑦ ᓇᒻᒥᓂᖅ ᑲᒪᒋᐊᖃᕋᓗᐊᕐᖓᑕ ᐃᓗᓯᕐᒥᓂᒃ, ᐃᓚᒌᑦ ᑲᒪᔭᕆᐊᓖᑦ ᖃᐅᔨᒪᑦᑎᐊᓂᕐᒥᒃ 

ᐃᓗᓯᖏᓐᓂᒃ ᐃᓅᓯᖏᓐᓂᓪᓗ ᓱᕈᓰᑦ ᐊᒻᒪᓗ ᓄᓇᓖᑦ ᑎᒍᓯᔭᕆᐊᓖᑦ ᑭᐅᔾᔪᑕᐅᕙᑦᑐᓂᒃ 

ᑐᐊᕕᕐᓇᕐᓯᕙᓪᓕᐊᔪᓄᑦ ᐊᒻᒪᓗ ᑐᕚᖃᑐᐃᓐᓇᕈᓐᓃᕐᓗᑎᒃ (ᐅᑕᖅᑭᑐᐃᓐᓇᕈᓐᓃᕐᓗᑎᒃ) ᓯᓚᑖᓂᑦ 

ᐃᑲᔪᖅᑎᔅᓴᓂᒃ; 

 ᐃᓄᐃᑦ ᓯᕗᓕᖅᑏᑦ ᖃᓄᖅᑑᖃᑦᑕᕆᐊᓖᑦ ᓄᓇᓕᖏᑕ ᐃᓗᓯᕐᒧᑦ ᐃᓅᓯᖏᓐᓄᓪᓗ ᐱᔭᕆᐊᖃᖅᑕᖏᓐᓄᑦ 

ᐱᔪᒪᖃᑦᑕᖅᑕᖏᓐᓄᓪᓗ. 

 

ᑎᓴᒪᑦ ᐊᑐᖁᔨᔾᔪᑕᐅᓯᒪᓗᐊᖅᑐᑦ ᑲᑎᒪᓂᕐᒥ ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᖏᓐᓄᑦ ᖃᐅᔨᒋᐊᕈᑕᐅᔪᔪᑦ ᐅᑯᐊ:  

 ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᐊᑐᖁᓪᓗᒋᑦ ᐅᑭᐅᖅᑕᖅᑐᒥ ᐃᖅᑲᓇᐃᔮᖓᓐᓂᒃ ᐊᔭᐅᖅᑐᐃᓂᕐᒧᑦ 

ᐋᖅᑭᒋᐊᖅᑕᐅᖁᔨᓗᑎᒃ ᒐᕙᒪᒃᑯᑦ ᐊᑐᐊᒐᖏᓐᓂᒃ ᓈᒻᒪᖏᒻᒪᑕ ᐃᓄᐃᑦ ᐃᓗᓯᖏᓐᓄᑦ ᐃᓅᓯᖏᓐᓄᓪᓗ 

 ᑎᑎᕋᖅᑕᐅᓗᑎᒃ ᐊᔾᔨᒌᙱᑦᑐᑦ ᐊᑐᖅᑕᐅᕙᑦᑐᑦ ᐊᑐᓂᑦ ᐊᕕᑦᑐᕐᓯᒪᕕᐅᔪᓂᒃ ᑐᑭᓯᒋᐊᕈᑕᐅᔪᓐᓇᕋᔭᕐᖓᑕ 

ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᖏᓐᓄᑦ ᐊᔭᐅᖅᑐᐃᓂᕐᒧᑦ ᑲᒪᓕᖅᑲᑕ ᓄᓇᕐᔪᐊᕐᒥ, ᐊᕕᑦᑐᕐᓯᒪᕕᓐᓂᒃ 

ᓄᓇᓕᕐᔪᐊᓪᓗ ᐊᕕᑦᑐᕐᓯᒪᕕᖏᓐᓂ 

 ᐅᑭᐅᖅᑕᖅᑐᒥ ᑲᑎᒪᔩᑦ ᐃᓄᓐᓄᑦ ᐃᓗᓯᕐᒧᑦ ᐃᓕᓯᒪᓂᕐᓴᐃᑦ ᑲᑐᔾᔨᖃᑎᒋᑦ ᐊᑦᑐᐊᔪᑦ SDWG−ᑯᓐᓄᑦ 

ᓵᙵᕕᐅᓗᑎᒃ ᑐᔅᓯᕋᕐᕕᐅᓗᑎᒃ ᑲᒪᒋᐊᖁᓗᒋᑦ ᐱᒻᒪᕆᐊᓗᒻᒥᒃ ᐃᓄᐃᑦ ᓯᓚᕐᔪᐊᕐᒥ 

ᑲᑐᔾᔨᖃᑎᒌᒃᑯᓐᓄᑦ−ᐃᑲᔪᕐᓯᖅᑕᐅᓯᒪᔪᒥᒃ ᖃᓄᐃᓕᐅᕈᑕᐅᓂᐊᖅᑐᒥᒃ ᐱᔾᔪᑎᒋᓪᓗᒋᑦ ᐃᓄᐃᑦ ᐃᓗᓯᖏᑦ 

ᐅᑭᐅᖅᑕᖅᑐᓕᒫᒥ 

 ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᐊᔭᐅᖅᑐᐃᓗᑎᒃ ᐃᓄᓐᓄᑦ−ᑐᕌᖓᔪᒥᒃ ᐊᒻᒪᓗ 

ᐃᓕᖅᑯᓯᕐᒥᒃ−ᐊᑐᖅᑐᒥᒃ ᐃᓕᓐᓂᐊᑎᑦᑎᓂᕐᒥᒃ ᐋᓐᓂᐊᖅᑐᓕᕆᔨᓂᒃ ᑲᒪᒋᔭᐅᓂᐊᕐᖓᑦ 

ᑐᑭᓯᑦᑎᐊᕈᓐᓇᖁᓪᓗᒋᑦ ᐋᓐᓂᐊᖅᑐᓕᕆᔨᐅᕙᑦᑐᑦ ᐅᑭᐅᖅᑕᖅᑑᑉ/ᐃᓄᐃᑦ ᒥᔅᓵᓄᑦ ᐱᔾᔪᑕᐅᓗᐊᕐᐸᑦᑐᑦ. 

 

 

ᐅᑭᐅᖅᑕᖅᑐᒥ ᐃᓄᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᒧᐊᒍᑎᔅᓴᖅ 2010-2014 
ᐱᔾᔪᑎᖓ, ᑐᕌᒐᖏᑦ ᖃᓄᖅᑑᕈᑎᔅᓴᖏᓪᓗ  

 

 

ᐃᓗᓯᖏᑦ ᐃᓅᓯᖏᓪᓗ ᐃᓄᐃᑦ ᓯᕗᓪᓕᐅᔾᔭᐅᔭᕆᐊᖃᓪᓚᕆᒻᒪᑦ ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᖏᓐᓄᑦ. 

ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᐃᖅᑲᓇᐃᔮᖏᑦ ᐊᑐᖅᑎᑦᑎᒋᐊᒃᑲᓂᕐᓂᕐᒧᑦ ᐃᓄᐃᑦ ᐃᓗᓯᖏᓐᓂᒃ 

ᐃᓅᓯᖏᓐᓂᓪᓗ ᐅᑭᐅᖅᑕᖅᑐᓕᒫᒥ ᐃᒪᐃᑦᑑᒻᒪᑦ ᑲᑐᔾᔨᖃᑎᒌᑦ ᑐᕌᒐᓪᓗᐊᑕᖏᓐᓂᒃ ᐱᖃᓯᐅᑎᓪᓗᒋᑦ 

ᐊᑐᖅᑎᑦᑎᒋᐊᒃᑲᓂᕐᓂᖅ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐱᔪᒪᓯᒪᔭᖏᓐᓂᓪᓗ ᓄᓇᕐᔪᐊᓕᒫᒥ 

ᐃᓂᖃᖅᑏᓇᕐᓗᒋᑦ. ᐱᔾᔪᑎᖏᑦ, ᑐᕌᒐᖏᑦ ᖃᓄᖅᑑᕈᑎᔅᓴᖏᓪᓗ ᑎᑎᕋᕐᓯᒪᔪᑦ ᑕᕝᕙᓂ ᑐᑭᒧᐊᒍᑎᔅᓴᓂᒃ 

ᑎᑎᕋᕐᓯᒪᒻᒪᑕ ᐅᑉᐱᕆᔭᖏᓐᓂᒃ ᐊᑐᖁᔨᔾᔪᑎᒋᓯᒪᔭᖏᓐᓂᓪᓗ 2009ᒥ ᐅᑭᐅᖅᑕᖅᑐᒥᐅᑦ ᐃᓄᐃᑦ 

ᐋᓐᓂᐊᖅᑐᓕᕆᓂᕐᒧᑦ ᑲᑎᒪᓂᕆᔪᔭᖓᓐᓂ ᐊᒻᒪᓗᑦᑕᐅᖅ ᐅᖃᐅᔾᔨᒋᐊᕈᑕᐅᓯᒪᔪᓂᒃ 

ᓯᕗᓕᖅᑕᐅᓯᒪᓂᖏᓐᓂᓪᓗ ᐅᑭᐅᖅᑕᖅᑐᒥᐅᑦ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᑐᑭᒧᐊᑦᑎᑦᑎᔨᖏᓐᓂᒃ 

ᑲᑎᒪᔨᓂᒃ.  

 

ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ ᐅᑭᐅᖅᑕᖅᑐᒥ ᐃᓄᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᒧᐊᒍᑎᔅᓴᖓᓐᓂᒃ 

ᐊᕐᕌᒍᓂᒃ ᑎᓴᒪᓂᒃ, ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᖏᑦ ᑲᒪᒋᔭᖃᖃᑦᑕᓂᐊᖅᑐᑦ ᓄᓇᕐᔪᐊᓕᒫᒥ 

ᐱᔾᔪᑎᖓᓐᓂᒃ ᐊᒻᒪᓗ ᐊᔭᐅᖅᑐᐃᓂᕐᒧᑦ ᐃᖅᑲᓇᐃᔮᖏᓐᓂᒃ, ᐊᑐᕐᓗᑎᒃ ᑭᒡᒐᖅᑐᐃᓂᖏᓐᓂᒃ 

ᐃᓚᒋᔭᐅᓂᖏᓐᓂᓪᓗ ᓄᓇᕐᔪᐊᓕᒫᒥ ᐊᕕᑦᑐᕐᓯᒪᓂᐅᔪᓂᓪᓗ ᑎᒥᖁᑎᓪᓗᐊᑕᖏᓐᓂᒃ.  

 

 

 

 

 

 
ᑐᑭᒧᐊᒍᑎᔅᓴᒧᑦ ᐱᔾᔪᑎᖓᑦ 

ᐋᖅᑭᒋᐊᕐᓗᒍ ᐃᓄᐃᑦ ᐃᓗᓯᖓᑦ ᐃᓅᓯᖓᓪᓗ ᐅᑭᐅᖅᑕᖅᑐᓕᒫᒥ 

 
 

ᑐᕌᒐᖅ 1 

 

ᐊᐅᓚᔾᔭᒋᐊᕐᓗᒋᑦ 

ᓄᓇᕐᔪᐊᓕᒫᒥ 

ᐊᕕᑦᑐᕐᓯᒪᕕᐅᔪᓂᑦ 

ᓄᓇᓕᕐᔪᐊᓪᓗ 

ᐊᕕᑦᑐᕐᓯᒪᕕᓐᓂᒃ 

ᐊᑐᐊᒐᑦ ᐱᓕᕆᐊᓪᓗ 

ᐊᑦᑐᐃᓂᖃᖃᑦᑕᖅᑐᑦ 

ᐃᓄᐃᑦ ᐃᓗᓯᖓᓐᑦᓄ 

ᐃᓅᓯᖓᓐᓄᓪᓗ  

ᑐᕌᒐᖅ 2 

 

ᐋᖅᑭᒋᐊᕐᓗᒍ 

ᐅᔾᔨᕈᓱᑦᑎᑦᑎᒋᐊᕐᓂᐅ

ᕙᑦᑐᖅ ᐃᓄᐃᑦ 

ᐃᓗᓯᖓᓐᓂᒃ 

ᐃᓅᓯᖓᓐᓂᓪᓗ 

ᐅᑭᐅᖅᑕᖅᑐᓕᒫᒥ 

ᑐᕌᒐᖅ 3 

 

ᑎᓕᐅᕆᒋᐊᒃᑲᓂᕐᓗᑎ

ᒃ 

ᑲᒪᒋᔭᖃᕐᓂᕐᓴᐅᖁᔨᓗ

ᑎᒃ ᐃᓄᐃᑦ 

ᐃᓗᓯᖓᓐᓂᒃ 

ᐃᓅᓯᖓᓐᓂᓪᓗ 

ᐊᖅᑯᑎᒋᓗᒋᑦ ᐃᓄᐃᑦ 

ᓯᓚᕐᔪᐊᕐᒥ 

ᑲᑐᔾᔨᖃᑎᒌᑦ 

ᑭᒡᒐᖅᑐᐃᓂᖓᑦ 

ᓄᓇᕐᔪᐊᕐᒥ ᑲᑎᒪᔨᓂᒃ  

ᑐᕌᒐᖅ 4 

 

ᐃᑲᔪᕐᓰᓗᑎᒃ 

ᐋᖅᑭᒋᐊᕐᓯᒪᔪᒥᒃ 

ᑐᑭᓯᑎᑦᑎᒋᐊᕐᓂᕐᒥᒃ 

ᐋᓐᓂᐊᖅᑐᓕᕆᔨᒻᒪᕆ

ᓐᓂᒃ 

ᐅᑭᐅᖅᑕᖅᑐᒥ/ᐃᓄᓐ

ᓄᑦ ᐱᔾᔪᑕᐅᕙᑦᑐᓂᒃ 

ᑐᕌᒐᖅ 5 

 

ᐊᑐᖅᑎᑦᑎᒋᐊᒃᑲᓂᕐᓗ

ᑎᒃ ᖃᐅᔨᓴᖃᑦᑕᓂᕐᒥᒃ 

ᐋᖅᑭᒋᐊᕈᓐᓇᖁᓪᓗᒍ 

ᐃᓄᐃᑦ ᐃᓗᓯᖓᑦ 

ᐃᓅᓯᖓᓪᓗ 

 

 

 

 

 

 

 

 

 

 

 

 

ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᖏᑦ ᓯᕗᒧᐊᑦᑎᑦᑎᓂᐊᖅᑐᖅ ᑖᒃᑯᓂᖓ ᑐᕌᒐᕐᓂᒃ 

ᐊᖅᑯᑎᒋᓗᒋᑦ ᑖᒃᑯᐊ  

 

 

 
ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᐃᖅᑲᓇᐃᔮᖓᑦ ᐅᑭᐅᖅᑕᖅᑐᒥ ᑲᑎᒪᔨᓂᒃ ᐱᔭᕆᐊᑭᓪᓕᑎᕆᔨᓂᒃ 

(ᐱᓗᐊᖅᑐᒥᒃ AMAP ᐊᒻᒪ SDWG ᐋᓐᓂᐊᖅᑐᓕᕆᓂᕐᒧᑦ ᐃᓕᓯᒪᓂᕐᓴᓂᒃ) ᑐᑭᓯᒋᐊᒃᑲᓂᕐᓂᐊᕐᖓᑕ 

ᐊᒻᒪᓗ ᑎᓕᐅᕆᒋᐊᒃᑲᓂᕐᓗᑎᒃ ᐃᓄᓐᓄᑦ−ᑐᕌᖓᔪᓂᒃ ᐋᓐᓂᐊᖅᑐᓕᕆᓂᕐᒧᑦ ᖃᓄᐃᓕᐅᕈᑎᔅᓴᓂᒃ 

ᐃᑲᔪᖅᑕᐅᓗᑎᒃ ᐅᑭᐅᖅᑕᖅᑐᒥ ᑲᑎᒪᔨᓄᑦ 

 

ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᐃᖅᑲᓇᐃᔮᖓᑦ ᐊᑦᑐᐊᓪᓗᑎᒃ ᑲᑎᒪᔨᖏᓐᒃᓂ ᐅᒫᓂᓖᑦ 

ᐊᔾᔨᒌᙱᓐᓂᖏᓐᓂᒃ ᐱᖃᓯᐅᑎᓪᓗᒋᑦ ᐊᑐᕈᓐᓇᕐᓂᖅ ᐊᒻᒪᓗ ᐱᕚᓪᓕᕈᑎᔅᓴᓂᒃ ᑲᑐᔾᔨᓂᕐᒥᒃ 

ᐅᔾᔨᕆᔭᐅᒋᐊᒃᑲᓐᓂᖁᓪᓗᒍ ᐱᒻᒪᕆᐅᓂᖓ ᖃᐅᔨᒪᔭᑐᖃᐃᑦ ᐃᓄᐃᑦ ᐃᓗᓯᖓᓐᓄᑦ ᐃᓅᓯᖓᓐᓄᓪᓗ 

ᐋᔩᖃᑎᖃᕐᓗᑎᒃ ᑕᕆᐅᑉ ᐊᑭᐊᓂᒥᐅᑦ ᑲᑐᔾᔨᖃᑎᒌᖏᓐᓂᒃ, ᒥᐊᓕᒐᕐᓂᒃ ᐊᒻᒪᓗ ᑲᓇᑕᒥ ᐱᔾᔪᑎᒋᓪᓗᒋᑦ 

ᐊᐅᓚᐃᓐᓇᕐᑎᑕᔅᓴᐃᑦ ᐆᒪᔪᑦ ᐅᔾᔨᕆᔭᐅᒋᐊᒃᑲᓐᓂᖁᓪᓗᒍ ᐱᒻᒪᕆᐅᓂᖓ ᐃᓄᐃᑦ ᐃᓗᓯᖓᑦ 

ᐃᓅᓯᖓᓪᓗ  

 

ᐅᔾᔨᕆᔭᐅᑎᒋᐊᒃᑲᓂᕐᓗᒍ ᐃᓄᐃᑦ ᐃᓗᓯᕐᒧᑦ ᐃᓅᓯᖓᓐᓄᓪᓗ ᐱᔾᔪᑕᐅᕙᑦᑐᑦ ᐊᖅᑯᑎᒋᓗᒋᑦ ᑲᑎᒪᓂᖓᑦ 

ᑲᑐᔾᔨᖃᑎᒌᑦ ᓄᓇᓕᕐᔪᐊᑦ ᐊᕕᑦᑐᕐᓯᒪᓂᖏᑎᒍᑦ ᑲᑎᒪᔨᐅᖏᓐᓇᖅᑐᑦ ᓄᓇᖃᖅᑳᕐᓯᒪᔪᑦ ᐱᓪᓗᒋᑦ 

 

ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᐃᖅᑲᓇᐃᔮᕇᓐᓇᖅᑕᖓ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐅᔾᔨᕆᔭᐅᒋᐊᖁᓪᓗᒍ ᐊᑦᑐᐃᓂᖓ ᐅᖅᑰᓯᕙᓪᓕᐊᓂᖓᑕ ᓯᓚᐅᑉ ᐃᓄᐃᑦ ᓄᓇᖓᓐᓂ ᐊᒻᒪᓗ ᖃᓄᖅ 

ᐊᑦᑐᐃᓂᖃᕐᒪᖔᖅ ᐃᓄᐃᑦ ᐃᓗᓯᖓᓐᓄᑦ ᐃᓅᓯᖓᓐᓄᓪᓗ 

 

ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᐃᖅᑲᓇᐃᔮᖃᐃᓐᓇᕐᓂᖓᑦ ᐅᔾᔨᕆᔭᐅᑎᑦᑎᒋᐊᒃᑲᓂᕐᓂᕐᒥᒃ 

ᐊᑦᑐᐃᓂᖏᓐᓂᒃ ᓱᕈᕐᓇᖅᑐᑦ ᐅᑭᐅᖅᑕᖅᑐᒧᑦ 

 

ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᐃᓚᐅᓂᖓᑦ ᐃᑲᔫᑎᖓᓪᓗ WHO ᑲᑎᒪᓂᖏᓐᓄᑦ ᐊᒻᒪᓗ 

ᑲᑎᒪᓂᕐᒧᑦ ᐱᔾᔪᑕᐅᕙᑦᑐᓄᑦ ᐊᑦᑐᐊᓂᖃᓪᓚᑦᑖᖅᑐᓄᑦ ᐃᓄᐃᑦ ᐃᓗᓯᖓᓐᓄᑦ 

ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᖏᑦ ᐱᒋᐊᖅᑎᑦᑎᓛᖅᑐᑦ ᑖᒃᑯᓂᖓ ᖃᓄᖅᑑᕈᑎᔅᓴᓂᒃ 

ᑐᕌᒐᓕᐊᖑᓯᒪᔪᖅ ᐊᑑᑎᓕᖁᓪᓗᒋᑦ 

 

 

 

 
ᑎᑎᕋᕐᓗᒋᑦ ᐊᔾᔨᒌᙱᑦᑐᑦ ᐃᓗᓯᕐᒧᑦ ᐃᓅᓯᖏᓐᓂᓪᓗ ᐊᑐᖅᑕᐅᕙᑦᑐᑦ ᐊᑐᓂᑦ ᐃᓄᐃᑦ ᐊᕕᑦᑐᕐᓯᒪᕕᖏᓐᓂ 

ᐊᑐᖅᑕᐅᒐᔭᕐᖓᑕ ᑐᑭᓯᒋᐊᕈᑎᔅᓴᓗᐅᑎᒃ ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᖏᓐᓄᑦ ᐊᔭᐅᖅᑐᐃᓂᕐᒧᑦ 

ᐃᖅᑲᓇᐃᔮᕆᕙᑦᑕᖏᓐᓂᒃ ᓄᓇᕐᔪᐊᕐᒥ, ᐊᕕᑦᑐᕐᓯᒪᕕᐅᔪᓂᑦ ᐊᒻᒪᓗ ᓄᓇᓕᕐᔪᐊᑦ ᐊᕕᑦᑐᕐᓯᒪᕕᖏᓐᓂ. 

ᐃᓕᓴᕐᓯᓗᑎᒃ ᐱᒻᒪᕆᐅᓂᖓᓂᒃ ᑕᒪᑐᒪ ᐊᐅᓚᔾᔭᐃᒋᐊᕈᑎᐅᑉ, ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᖏᑦ 

ᐱᓇᓱᐊᕐᓂᐊᖅᑐᑦ ᑮᓇᐅᔭᓂᒃ ᑲᓇᑕᒥ ᐊᒻᒪᓗ ᓄᓇᕐᔪᐊᓕᒫᒥ ᑎᒥᐅᔪᓂᒃ ᑲᒪᓂᐊᕐᖓᑕ ᑎᑎᕋᕐᐸᓪᓕᐊᓂᕐᒥᒃ 

ᓯᕗᓪᓕᐅᔾᔭᐅᓗᓂ ᑕᒪᓐᓇ 

 

ᐱᓕᕆᖃᑎᖃᕐᓗᑎᒃ ᐅᑭᐅᖅᑕᖅᑐᒥ ᑲᑎᒪᔨᓂᒃ ᐃᓄᓕᒫᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᓕᓯᒪᓂᕐᓴᓂᒃ 

ᑲᑐᔾᔨᖃᑎᒌᓂᒃ ᐊᑦᑐᐊᔪᓂᒃ ᐱᕙᓪᓕᐊᑎᑦᑏᓐᓇᓂᕐᒥᒃ ᐱᔭᕆᐊᑭᓪᓕᑎᕆᔨᓂᒃ ᓯᕗᒧᐊᒍᔾᔨᖁᓪᓗᒋᑦ 

ᐱᒻᒪᕆᐊᓗᒻᒥᒃ ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ−ᐃᑲᔪᖅᑕᖓᓐᓂᒃ ᖃᓄᐃᓕᐅᕈᑎᖓᓐᓂᒃ ᐱᔾᔪᑎᒋᓪᓗᖏᑦ 

ᐃᓄᐃᑦ ᐃᓗᓯᖏᑦ ᐅᑭᐅᖅᑕᖅᑐᓕᒫᒥ.  

 

ᑲᔪᖏᕐᓴᐃᓗᑎᒃ ᐃᓐᓄᓄᑦ−ᑐᕌᖓᔪᓂᒃ ᐊᒻᒪᓗ ᐃᓕᖅᑯᓯᕐᒥᒃ ᐱᓯᒪᔪᒥᒃ ᐃᓕᓐᓂᐊᑎᑦᑎᓂᕐᒥᒃ ᖃᓪᓗᓈᕐᓄᑦ 

ᐋᓐᓂᐊᖅᑐᓕᕆᔨᒻᒪᕆᓐᓄᑦ ᑲᒪᒋᔭᐅᖁᓪᓗᒍ ᑭᓪᓕᓕᒻᒥᒃ ᑐᑭᓯᐅᒪᓂᖓᑦ ᐋᓐᓂᐊᖅᑐᓕᕆᔨᒻᒪᖀᑦ 

ᐅᑭᐅᖅᑕᖅᑑᑉ/ᐃᓄᐃᓪᓗ ᒥᔅᓵᓄᑦ ᐱᔾᔪᑕᐅᕙᑦᑐᓂᒃ. ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᖏᑦ 

ᑲᑐᔾᔨᖃᑎᖃᕐᓂᐊᖅᑐᑦ ᐃᓄᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᓂᒃ ᐊᔭᐅᖅᑐᐃᒍᑎᖃᕐᓗᑎᒃ ᑕᒪᑐᒥᖓ 

ᐊᑐᖅᑕᐅᓇᓱᐊᖅᑐᒥᒃ. 

 

ᓇᓗᓇᐃᕐᓗᒋᑦ ᐊᒻᒪᓗ ᐃᑲᔫᑎᖃᕐᓗᑎᒃ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ ᐊᑐᖅᑕᐅᔪᓂᒃ 

ᐃᑲᔫᑎᖃᕈᓐᓇᓪᓚᕆᑦᑐᓂᒃ ᐅᑭᐅᖅᑕᖅᑐᒥ ᐃᓄᐃᑦ ᐃᓗᓯᖓᓐᓄᑦ. ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᖏᑦ 

ᐊᑐᕐᓂᐊᖅᑐᑦ ᐱᒻᒪᕆᐊᓗᒻᒥᒃ ᐃᓚᐅᓂᖓᓐᓂᒃ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᐱᔭᕆᐊᑭᓪᓕᑎᕆᔨᖏᓐᓄᑦ 

ᐱᖃᓯᐅᑎᓪᓗᒋᑦ ᐅᑭᐅᖅᑕᖅᑐᒥ ᖃᐅᔨᓴᖃᑦᑕᓂᕐᒧᑦ ᕿᒥᕐᕈᓂᖅ ᐊᒻᒪᓗ ᐱᕙᓪᓕᐊᑎᑦᑏᓐᓇᕐᓂᕐᒥᒃ 

ᐱᔭᕆᐊᑭᓪᓕᕆᑎᔨᓂᒃ ᐊᒻᒪᓗᑦᑕᐅᖅ ᑲᓇᑕᒥ ᐅᑭᐅᖅᑕᖅᑐᒥ ᓱᕈᕐᓇᖅᑐᑦ ᐱᓪᓗᒋᑦ ᐱᓕᕆᐊᕐᒥ ᐊᒻᒪᓗ 

ᐊᓯᖏᓐᓂᒃ ᖃᐅᔨᓴᕐᓂᕐᒨᖓᓗᐊᖅᑐᓂᒃ ᑎᒥᐅᔪᓂᒃ ᖃᐅᔨᓇᓱᐊᕐᓗᑎᒃ ᐱᓇᓱᐊᕋᔅᓴᐅᔪᓂᒃ. 

 

ᐋᖅᑮᓗᑎᒃ ᑐᓴᐅᒪᖃᑦᑕᐅᑎᓂᕐᒧᑦ ᑐᑭᒧᐊᒍᑎᔅᓴᒥᒃ ᐊᑐᖅᑎᑦᑎᒋᐊᒃᑲᓂᕐᓂᕐᒧᑦ ᐅᑭᐅᖅᑕᖅᑐᒥ ᐃᓄᐃᑦ 

ᐃᓗᓯᖓᑕ ᒥᔅᓵᓄᑦ ᑐᓴᕋᔅᓴᕐᒥᒃ. ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᑐᓴᕆᐊᕐᕕᖃᓛᖅᑐᑦ ᐊᑐᓂᑦ ᓄᓇᓕᕐᔪᐊᑦ 

ᐊᕕᑦᑐᕐᓯᒪᓂᖏᑕ ᐊᓪᓚᕝᕕᖏᓐᓂᒃ ᖃᐅᔨᓇᓱᐊᕐᓗᑎᒃ ᑐᓴᕋᔅᓴᓪᓗᐊᑕᐅᔪᓂᒃ ᐊᒻᒪᓗ ᐱᔾᔪᑎᒋᓂᐊᖅᑕᖓᓐᓂᒃ 

ᐃᓄᐃᑦ ᓯᓚᕐᔪᐊᕐ ᑲᑐᔾᔨᖃᑎᒌᑦ ᐊᑐᖅᑎᒋᐊᒃᑲᓐᓂᕈᒪᓂᐊᖅᑕᖓᓐᓂᒃ ᐊᕐᕌᒍᓂᒃ ᑎᓴᒪᓂᒃ ᐊᒻᒪᓗ 

ᑐᑭᒧᐊᒍᑎᔅᓴᓕᐅᕐᓗᑎᒃ ᐃᑲᔪᕐᓯᖅᑕᐅᖁᓪᓗᒍ ᑕᒪᓐᓇ ᑎᓕᓯᔾᔪᑕᐅᔪᖅ. 

 

ᐃᖅᑲᓇᐃᔭᖃᑎᖃᕐᓗᑎᒃ ᑲᓇᑕᒥ ᐊᒻᒪᓗ ᐊᕕᑦᑐᕐᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᐊᑐᖅᑎᑦᑎᒋᐊᒃᑲᓂᕐᓂᕐᒧᑦ ᐃᓄᐃᑦ ᐃᓗᓯᖏᓐᓄᑦ ᐃᓅᓯᖏᑕᓗ ᒥᔅᓵᓄᑦ ᑐᓴᕋᔅᓴᕐᒥᒃ. ᐃᓄᐃᑦ ᓯᓚᕐᔪᐊᕐᒥ 

ᑲᑐᔾᔨᖃᑎᒌᑦ ᑲᑐᔾᔨᖃᑎᖃᕐᓂᐊᖅᑐᑦ ᑖᒃᑯᓂᖓ ᑲᑐᔾᔨᖃᑎᒌᓂᒃ ᖃᐅᔨᓇᓱᐊᕐᓗᑎᒃ ᐱᐅᓂᕐᐹᓂᒃ 

ᐊᑐᕋᔅᓴᐅᔪᓂᒃ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐊᑐᖅᑎᑦᑎᒋᐊᒃᑲᓂᕐᓂᕐᒧᑦ ᑕᒪᑐᒥᖓ ᑐᓴᕋᔅᓴᕐᒥᒃ ᐊᒻᒪᓗ 

ᐱᔪᓐᓇᕐᓯᑎᑦᑎᒋᐊᒃᑲᓂᕐᓗᑎᒃ ᐱᔾᔪᑎᖃᕐᓗᑎᒃ ᐃᓱᒪᓕᕆᓂᕐᒥᒃ. 

 


